Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 10 дугаар сарын 19-ний өдөр /Лхагва гариг/-ийн хуралдаан 15 цаг 20 минутад Төрийн ордны “Б” танхимд эхлэв.

 


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав.

 

 
Хуралдаанд ирвэл зохих 21  гишүүнээс  12   гишүүн ирж, 57,1 хувийн ирцтэй байв. Үүнд:

 


Чөлөөтэй:  Ц.Батбаяр, Су.Батболд,  Д.Дондог,  С.Ламбаа,  Э.Мөнх-Очир,  Д.Очирбат, Н.Энхболд

Өвчтэй:  Д.Загджав

Тасалсан: Д.Энхбат

Нэг. Монгол Улсын Их Хурлын Сонгуулийн тухай хуулиудын нэгтгэсэн төсөл, /Эцсийн хэлэлцүүлэгийн үргэлжлэл/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Улсын бүртгэлийн ерөнхий газрын дарга Л.Мөнхбаатар,  мөн газрын Тамгын газрын дарга Б.Баатарсайхан,  Мэдээлэл технологийн газрын дарга Б.Чинбат, Улсын Их Хурлын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.

Хуулийн төслийг эцсийн хэлэлцүүлэгт бэлтгэсэн талаарх ажлын хэсгийн санал, дүгнэлтийг Улсын Их Хурлын гишүүн Ж.Сүхбаатар танилцуулав.
Монгол Улсын Их Хурлын Сонгуулийн тухай хуулийн төслийн эцсийн хэлэлцүүлэгт санал хураалгах ажлын хэсгийн саналын томъёоллоор санал хураалт явуулав.
А.Төслийн зарим заалт хүчин төгөлдөр дагаж мөрдөж байгаа хууль болон уг төслийн бусад зүйл, заалттай зөрчилдөж байгааг арилгаж, уялдааг хангахтай холбогдсон санал: 

1.Төслийн 6 дугаар зүйлийн 6.7 дахь хэсэг, 13 дугаар 13.3 дахь хэсгийг нэгтгэж дор дурдсанаар өөрчлөн найруулах: 
“6.7.Монгол Улсын дипломат төлөөлөгчийн газар байрладаг гадаад улсад байгаа сонгуулийн эрх бүхий иргэдийг сонгуульд оролцуулах, тэдний саналыг авахтай холбогдсон журмыг Сонгуулийн ерөнхий хороо, гадаад харилцааны асуудал эрхэлсэн Засгийн газрын гишүүн хамтран баталж, мөрдүүлнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

2.Төслийн  8 дугаар зүйлийн 8.5, 8.6 дахь хэсгийг дор дурдсанаар өөрчлөн найруулах: 

“8.5.Монгол Улсын Үндсэн хуулийн Хорин тавдугаар зүйлийн 2, 3 дахь хэсэгт заасан улсын нийт нутаг дэвсгэр буюу зарим хэсгийг нь хамарсан байгалийн гамшиг, гэнэтийн бусад аюул тохиолдсон, дайны ба нийтийн эмх замбараагүй байдал зэрэг онцгой нөхцөл бий болсны улмаас ээлжит сонгууль явуулах боломжгүй болсон бол Улсын Их Хурал ээлжит сонгуулийг хойшлуулна. 


8.6.Хэрэв энэ хуулийн 8.5-д заасан онцгой нөхцөл Улсын Их Хурал сонгууль товлон зарласан шийдвэр батлан гаргасны дараа бий болсон бол Улсын Их Хурал сонгууль товлон зарласан шийдвэрээ хүчингүй болгож, ээлжит сонгуулийн үйл ажиллагааг зогсооно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

3.Төслийн  8 дугаар зүйлд дор дурдсан агуулгатай 8.7 дахь хэсэг нэмэх: 

“8.7.Улсын Их Хурал энэ хуулийн 8.5-д заасны дагуу сонгуулийг хойшлуулсан, эсхүл энэ хуулийн 8.6-д заасны дагуу сонгууль товлон зарласан шийдвэрээ хүчингүй болгосон бол Монгол Улсын Үндсэн хуулийн Хорин тавдугаар зүйлийн 2, 3 дахь хэсэгт заасан онцгой нөхцөл арилсны дараа ээлжит сонгууль товлон зарлахтай холбогдсон харилцааг Монгол Улсын Их Хурлын тухай хуулийн 30.5, 30.6-д заасны дагуу зохицуулна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

4.Төслийн 10 дугаар зүйлийн 10.1.1 дэх заалтын “хамгаалах,” гэсний дараа “хадгалах, засвар үйлчилгээ хийх,” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

5.Төслийн 14 дүгээр зүйлийн 14.6 дахь хэсгийн “шүүгч,” гэсний дараа “Үндсэн хуулийн цэцийн гишүүн, прокурор,” гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

6.Төслийн 14 дүгээр зүйлийн 14.8 дахь хэсгийн “хууль бус аливаа үйлдлийг зохион байгуулах, бусад хэлбэрээр дэмжихийг хориглоно” гэснийг “хууль бус аливаа үйлдэл хийх, зохион байгуулах, бусад хэлбэрээр дэмжихийг хориглоно” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

7.Төслийн 28 дугаар зүйлийн 28.11 дэх хэсгийг дор дурдсанаар өөрчлөн найруулах: 

“28.11.Энэ хуулийн 28.6-д зааснаар төрийн албанаас чөлөөлөгдсөн иргэн төрийн албанд эргэж ороход Төрийн албаны тухай хуулийн 17 дугаар зүйлд заасан журмыг баримтална.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

8.Төслийн 32 дугаар зүйлийн 32.2.6 дахь заалтыг дор дурдсанаар өөрчлөн найруулах:

“32.2.6.энэ хуулийн 28.6-д заасан этгээдийн тухайд төрийн албанаас болон ажил, албан тушаалаасаа чөлөөлөгдсөн тухай эрх бүхий байгууллагын шийдвэр(” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

9.Төслийн 35 дугаар зүйлийн 35.1 дэх хэсгийн “Сонгуулийн ерөнхий хороо” гэсний дараа  “болон тойргийн хороо” гэж, 35.2 дахь хэсгийн  “Сонгуулийн ерөнхий” гэсний дараа “хороо болон тойргийн” гэж тус тус нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

10.Төслийн 36 дугаар зүйлийн 36.4 дэх хэсгийг дор дурдсанаар өөрчлөн найруулах: 

“36.4.Сонгуулийн ерөнхий хороо нам, эвслийн сонгууль эрхэлсэн байгууллагын ажилтан болон нам, эвслийн нэрийн жагсаалтаар нэр дэвшигчийн шадар туслагч, ухуулагчийг, тойргийн хороо нэг мандаттай тойрогт нэр дэвшигчийн шадар туслагч, ухуулагчийг тус тус бүртгэж үнэмлэх олгоно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

11.Төслийн 37 дугаар зүйлийн 37.2 дахь хэсгийн “Гэмт үйлдлийнх нь явцад хойшлуулшгүй баривчлахаас бусад тохиолдолд” гэснийг “Гэмт хэрэг үйлдэж байхад нь буюу гэмт хэргийн газарт гэмт үйлдлийнх нь нотлох баримттайгаар баривчилснаас бусад тохиолдолд” гэж өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

12.Төслийн 39 дүгээр зүйлд дор дурдсан агуулгатай 39.4, 39.5, 39.6 дахь хэсэг нэмэх: 

“39.4.Сонгуульд оролцож байгаа нам, эвсэл нь мөрийн хөтөлбөрөө танилцуулсан хорин хэвлэлийн хуудас бүхий сонин, хэвлэл, арван хэвлэлийн хуудас бүхий нэг ухуулах болон зурагт хуудас, нэр дэвшигчийн намтар, бусад сурталчилгааны материалыг арван хэвлэлийн хуудаст тус тус багтаана.

39.5.Сонгуульд оролцож байгаа бие даан нэр дэвшигч нь мөрийн хөтөлбөрөө танилцуулсан тус бүр хоёр хэвлэлийн хуудас бүхий хоёр сонин, хэвлэл, нэг хэвлэлийн хуудас бүхий нэг ухуулах болон зурагт хуудас, нэр дэвшигчийн намтар, бусад сурталчилгааны материалыг нэг хэвлэлийн хуудаст тус тус багтаана. 

39.6.Энэ хуулийн 39.4, 39.5-д заасан хязгаарлалтын дүнг хэвлэмэл байдлаар сонгогчдод тараах бүх төрлийн хэвлэлийн нийлбэрээр тооцно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

13.Төслийн 39 дүгээр зүйлийн 39.7, 39.8, 39.10, 39.11 дэх хэсгийн “Монголын Үндэсний” гэснийг тус тус хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

 14.Төслийн 44 дүгээр зүйлийн 44.4.3 дахь заалтын “банкны гүйлгээ хийсэн баримт” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

15.Төслийн 51 дүгээр зүйлийн 51.1.3 дахь заалтыг дор дурдсанаар өөрчлөн найруулах:

“51.1.3.нэг мандаттай тойрогт нэгээс нэр дэвшсэн илүү нэр дэвшигчийн төлөө санал өгсөн;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.


16.Төслийн 51 дүгээр зүйлд дор дурдсан агуулгатай 51.1.4 дахь заалт нэмэх: 

“51.1.4.нам, эвслийн нэрийн жагсаалтад байгаа нэгээс илүү нам, эвсэл /нэр дэвшигч/-ийн төлөө санал өгсөн;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

Б.Гишүүдийн  гуравны  хоёроос доошгүйн саналаар дахин санал хураалгах   шаардлагатай гэж үзсэн 7 саналаар санал хураалт явуулахыг дэмжиж байгаа гишүүд гараа өргөнө үү. 

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

1.Төслийн 22 дугаар зүйлийн 22.2 дахь хэсгийг дор дурдсанаар өөрчлөн найруулах: 

“22.2. Улсын бүртгэлийн холбогдох салбар, нэгж, ажилтан энэ хуулийн 22.1-д заасан гомдлыг хүлээн авснаас хойш гурван хоногийн дотор хянан үзэж хариуг иргэнд мэдэгдэх ба сонгогчдын нэрийн жагсаалтад зохих өөрчлөлт оруулсан тохиолдолд энэ тухай холбогдох хэсгийн хороонд мэдэгдэнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

2.Төслийн 39 дүгээр 39.14 дэх хэсгийн дор дурдсанаар өөрчлөн найруулах: 

“39.14.Ээлжит сонгуулийн жил эхэлснээс хойш санал хурааж дуустал аливаа этгээд дараах үйлдэл, үйл ажиллагаа явуулахыг хориглоно:

39.14.1.сонгогчид мөнгө, эд бараа төлбөргүй тараах, хөнгөлөлттэй үнээр худалдах, аливаа үйлчилгээг төлбөргүйгээр болон хөнгөлөлттэйгээр үзүүлэх, төлбөрт таавар, бооцоот, мөрийтэй тоглоом зохион байгуулах;
39.14.2.биеийн тамирын уралдаан, тэмцээн, баяр наадам, урлагийн тоглолт, зохион байгуулах, түүнийг ивээн тэтгэж оролцох, хүлээн авалт, дайллага, цайллага зэрэг олон нийтийн арга хэмжээ зохион байгуулах;
39.14.3.сонгогчдыг гадаад, дотоодод аялал зохион байгуулан оролцуулах, амралт, сувилалд амраах, сувилуулах;
39.14.4.хэвлэл мэдээллийн хэрэгсэл болон цахим хуудас ашиглан улс төрийн чансаа тогтоох зорилго бүхий аливаа хэлбэрийн  шалгаруулалт зохион байгуулах, бусдыг гүтгэн доромжлох, хуурамч мэдээлэл тараах.”  гэсэн саналыг дэмжиж байгаа гишүүд гараа өргөнө үү.

Уг саналын талаар  Улсын Их Хурлын гишүүн З.Энхболд, Д.Лүндээжанцан, Д.Одхүү, Р.Раш нар санал хэлэв.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.


3.Төслийн 39 дүгээр зүйлд дор дурдсан агуулгатай 39.15 дахь хэсэг нэмэх: 


“39.15.Улсын болон орон нутгийн төсвөөс санхүүжүүлсэн үйл ажиллагаанд энэ хуулийн 39.14.2-т заасан олон нийтийн арга хэмжээ хамаарахгүй гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

4.Төслийн 39 дүгээр зүйлийн 39.15.10 дахь заалтын “гэрээ, хэлцэл байгуулахгүйгээр” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

5.Төслийн 39 дүгээр зүйлд дор дурдсан агуулгатай 39.15.14 дэх заалт нэмэх:

“39.15.14.хэвлэл мэдээллийн хэрэгсэл болон цахим хуудас ашиглан улс төрийн чансаа тогтоох зорилго бүхий санал асуулга болон бусад хэлбэрийн  шалгаруулалтын үр дүнг нь хэвлэн нийтлэх, тараах, сурталчлах;”  гэсэн саналыг дэмжиж байгаа гишүүд гараа өргөнө үү.

Уг саналын талаар Улсын Их Хурлын гишүүн З.Энхболд,  Ж.Сүхбаатар, Д.Одхүү, Г.Баярсайхан нар санал хэлэв. 

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

6.Төслийн 55 дугаар зүйлийн 55.1.2, 55.2.1 дэх заалтын “50 хувь” гэснийг “50-аас дээш хувь” гэж тус тус өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

7.Төслийн 57 дугаар зүйлийн 57.5.1 дэх заалтын “17” гэснийг “25”, “14” гэснийг “20”, “12” гэснийг “17”, “10” гэснийг “15” гэж тус тус өөрчлөх гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

В.Гүйцээн боловсруулахаар нээлттэй үлдээсэн асуудлаарх санал: 

1.Төслийн 18 дугаар зүйлийн 18.3.4 дэх заалтыг дор дурдсанаар өөрчлөн найруулах: 

 
“18.3.4.эрх зүйн эрх зүйн чадамжгүй нь шүүхийн шийдвэрээр тогтоогдсон, түүнчлэн хорих газар ял эдэлж байгаа иргэн сонгогчдын нэрийн жагсаалтад орсон бол зохих шатны улсын бүртгэлийн салбар, нэгж, ажилтанд мэдэгдэх; Энэ саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

2.Төслийн 18 дугаар зүйлд дор дурдсан агуулгатай 18.3.5 дахь заалт нэмэх: 


“18.3.5.энэ хуулийн 20.2-т заасан сонгогчийн мэдээлэл түүний иргэний үнэмлэхийн мэдээлэлтэй зөрсөн тохиолдолд зөрүүг арилгах эсэхийг нягтлан шалгуулахаар зохих шатны улсын бүртгэлийн салбар, нэгж, ажилтанд мэдэгдэх;” гэсэн саналыг дэмжиж байгаа гишүүд гараа өргөнө үү.

Зөвшөөрсөн
10

Татгалзсан
1

Бүгд 

11

Гишүүдийн олонхийн саналаар дэмжигдлээ.

Улсын Их Хурлын гишүүн Д.Одхүүгийн гаргасан, 7-оос доошгүй хоногийн өмнө шалгасан байвал зохино  гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

3.Төслийн 20 дугаар зүйлд дор дурдсан агуулгатай 20.13 дахь хэсэг нэмэх: 

“20.13.Сонгогч энэ хуулийн 20.4, 20.11-д заасны дагуу гаргасан сонгогчдын нэрийн жагсаалтад бүртгэгдсэн эсэхээ санал авах өдрөөс 7-оос доошгүй хоногийн өмнө шалгасан байвал зохино.” гэсэн саналыг дэмжиж байгаа гишүүд гараа өргөнө үү.

Уг саналын талаар Улсын Их Хурлын гишүүн Г.Баярсайхан, Д.Одхүү,  ажлын хэсгээс Н.Лувсанжав нар санал хэлэв.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

4.Төслийн “Хэсгийн хороо сонгогчдын нэрийн жагсаалтыг нягтлан шалгах” гэсэн 21 дүгээр зүйлийг хасах гэсэн саналыг дэмжиж байгаа гишүүд  гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

5.Төслийн “Сонгогчийн үнэмлэх, түүнийг олгох” гэсэн 24 дүгээр зүйлийг хасах  гэсэн саналыг дэмжиж байгаа гишүүд гараа өргөнө үү.

Уг саналын  талаар Улсын Их Хурлын гишүүн Д.Лүндээжанцан,  З.Энхболд, Р.Раш, Н.Алтанхуяг нар санал хэлэв. 

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

6.Дээрх 5 дахь санал дэмжигдсэн тохиолдолд төслийн 18, 47, 48 дугаар зүйл дэхь сонгогчийн үнэмлэхтэй холбогдох дараах саналыг хураах: 

 
1.Төслийн “сонгогчийн үнэмлэх олгох” гэсэн 18.3.1 дэх заалтыг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

 
2.Төслийн “хүлээн авсан, тараасан, буруу бичсэнээс хүчингүй болсон, алдагдаж үрэгдсэн, устсан, үлдсэн сонгогчийн үнэмлэхийн тоо.” гэсэн 47.1.5 дахь заалтыг хасах.


Улсын Их Хурлын гишүүн Д.Одхүү дээрх саналуудыг нэгтгэж хураах нь зүтэй гэсэн горимын санал гаргаж,  2, З, 4, 5 дугаар саналуудыг нэгтгэх хураахаар болов.

3.Төслийн 47 дугаар зүйлийн 47.4 дэх хэсгийн “сонгогчийн үнэмлэх,” гэснийг хасах. 

4.Төслийн “Саналаа өгсөн сонгогчийн иргэний үнэмлэх болон сонгогчийн үнэмлэхэд тусгайлан үүрэг хүлээсэн хэсгийн хорооны гишүүн тэмдэглэл хийж, хэсгийн хорооны тэмдэг дарах бөгөөд Сонгуулийн ерөнхий хорооноос тогтоосон тусгай тэмдэглэл хэрэглэж болно.” гэсэн 47.6 дахь хэсгийг хасах. 

5.Төслийн 48 дугаар зүйлийн 48.1 дэх хэсгийн “сонгогчийн үнэмлэх бичих,” гэснийг хасах гэсэн саналуудыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.


7.Төслийн 59 дүгээр зүйлд дор дурдсан агуулгатай 59.4 дэх хэсэг нэмэх:

 
 “59.4.Энэ хуульд заасныг үндэслэн тойргийн болон салбар, хэсгийн хорооны дарга, нарийн бичгийн дарга, гишүүнийг тухайн сонгуулийн хорооны бүрэлдэхүүнээс хасах тухай шийдвэрийг дээд шатных нь сонгуулийн хороо гаргах бөгөөд уг шийдвэр нь Төрийн албаны тухай хуульд заасны дагуу эрх бүхий албан тушаалтан тухайн сонгуулийн хорооны дарга, нарийн бичгийн дарга, гишүүнээр ажилласан төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно.”  гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.


8.Төслийн 60 дугаар зүйлийг дор дурдсанаар өөрчлөн найруулах: 


“60 дугаар зүйл. Хэсгийн хороо гомдол, маргааныг 




хүлээн авах, холбогдох арга хэмжээ авах

60.1.Хэсгийн хороо дараах гомдол, маргааныг хүлээн авч шийдвэрлэнэ: 



60.1.1.энэ хуулийн 20 дугаар зүйлд заасан сонгогчийг нэрийн жагсаалтад бүртгээгүй буюу буруу бүртгэсэн тухай гомдол;


60.1.2.ажиглагч энэ хуулийн 48.5-д заасан зөрчил гаргасан тухай гомдол. 

 
60.2.Хэсгийн хороо энэ хуулийн 60.1.1-д заасан гомдлыг холбогдох улсын бүртгэлийн салбар, нэгж, ажилтанд ажлын хоёр өдрийн дотор мэдэгдэх, 60.1.2-т заасан гомдлыг ажлын хоёр өдрийн дотор, санал авах өдрийн өмнөх өдөр гомдол гаргасан бол тухайн өдөрт нь багтаан шийдвэрлэж, илэрсэн зөрчлийг арилгах арга хэмжээг бүрэн эрхийнхээ хүрээнд авна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.


9.Төслийн 61 дүгээр зүйлийг дор дурдсанаар өөрчлөн найруулах: 

“61 дүгээр зүйл.Тойргийн хороо хянан шийдвэрлэх
                                         гомдол, маргаан
61.1.Тойргийн хороо дараах гомдол, маргааныг хянан шийдвэрлэнэ:


61.1.1.энэ хуулийн 60.1-д заасан гомдол, мэдээллийг хянан шийдвэрлэсэн хэсгийн хорооны шийдвэрийн талаар гаргасан гомдол;

61.1.2.энэ хуульд заасан үндэслэлээр нэр дэвшигчийг бүртгэсэн болон бүртгэхээс татгалзсан асуудлаар гаргасан гомдол, маргаан;”
61.1.3.энэ хуулийн 39.15, 39.18-д заасан үйлдэл, үйл ажиллагаа явуулсан тухай мэдээлэл, гомдол;

61.1.4.энэ хуулийн 43.7, 43.8-д заасныг зөрчсөн тухай мэдээлэл, гомдол;

61.1.5.тойрогт нэр дэвшигчийг нэрийн жагсаалтаас хасах асуудлаар гаргасан гомдол, маргаан;
61.1.6.хэсэгт явуулсан санал хураалтын дүнг тойргийн хороо хүлээн авснаас хойш түүнтэй холбогдуулан гаргасан гомдол, маргаан.

 
61.2.Тойргийн хороо энэ хуулийн 61.1.1-61.1.5-д заасан гомдол, маргааныг гурван хоногийн дотор, энэ хуулийн 61.1.6-д заасан гомдол, маргааныг хүлээн авсанаас хойш 14 хоногийн дотор тус тус шийдвэрлэнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

10.Төслийн 62 дугаар зүйлд дор дурдсан агуулгатай 62.1.5 дахь заалт нэмэх:

 
“62.1.5.энэ хуулийн 61.1-д заасан гомдол, маргааныг хянан шийдвэрлэсэн тойргийн хорооны шийдвэрийн талаар гаргасан гомдол.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдлээ.

11.Төслийн 62 дугаар зүйлийн 62.2 дахь хэсгийг дор дурдсанаар өөрчлөн найруулах: 

 
“62.2.Сонгуулийн ерөнхий хороо энэ хуулийн 62.1.1-62.1.4-т заасан гомдол, маргааныг хүлээн авсанаас хойш нэн даруй гэхдээ хүлээн авсанаас хойш гурав хоногийн дотор, энэ хуулийн 62.1.5, 62.1.6-д заасан гомдол, маргааныг нэн даруй гэхдээ хүлээн авсанаас хойш 14 хоногийн дотор тус тус хянан шийдвэрлэнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн
9

Татгалзсан
2

Бүгд 

11

Гишүүдийн олонхийн саналаар дэмжигдлээ.

Улсын Их Хурлын гишүүн Ж.Батсуурь 39.14 дэх заалтын талаар санал хэлэв.

Хоёр. Сонгуулийн автоматжуулсан системийн тухай хуулийн төсөл /Хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Улсын бүртгэлийн ерөнхий газрын дарга Л.Мөнхбаатар,  мөн газрын Тамгын газрын дарга Б.Баатарсайхан,  Мэдээлэл технологийн газрын дарга Б.Чинбат, Улсын Их Хурлын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.

Хуулийн төсөл санаачлагчийн илтгэлийг  Улсын Их Хурлын гишүүн Ж.Сүхбаатар танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүдээс асуулт болон санал гараагүй.

Ж.Сүхбаатар: Сонгуулийн автоматжуулсан системийн тухай хуулийн төслийг хэлэлцэхийг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Одхүү танилцуулахаар тогтов.

Гурав. Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.

Тогтоолын төслийн талаар Байнгын хорооны дарга Ж.Сүхбаатар товч танилцуулга хийв.

Уг асуудалтай холбогдуулан Улсын Их Хурлын гишүүдээс санал гараагүй.

Ж.Сүхбаатар: Тогтоолын төслийг хэлэлцэхийг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Раш танилцуулахаар тогтов.

Дөрөв. Нийтийн албанд нийтийн болон хувийн сонирхлыг зохицуулах, зөрчлөөс урьдчилан сэргийлэх тухай хуулийн төсөл /Анхны хэлэлцүүлэг/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Улсын Их Хурлын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.

Хуулийн төслийг анхны хэлэлцүүлэгт бэлтгэсэн талаар Улсын Их Хурлын гишүүн Д.Одхүү танилцуулав. 

Уг асуудалтай холбогдуулан  Улсын Их Хурлын гишүүн  Д.Лүндээжанцан,  Д.Одхүү, Ж.Сүхбаатар, Р.Раш,  Х.Тэмүүжин нар санал хэлэв. 

Ажлын хэсгийн оруулсан зарчмын зөрүүтэй саналын томъёоллоор санал хураалт явуулав. 

Ж.Сүхбаатар: 1.Төслийн “нийтийн алба” гэснийг “төрийн алба” гэж тухай бүрд нь өөрчлөх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


Улсын Их Хурлын гишүүн Х.Тэмүүжин уг санал дээр цөөнх болов.


2.Төслийн “сонирхол” гэснийг “ашиг сонирхол” гэж тухай бүрд нь өөрчлөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


3.Төслийн 3.1.5 дахь заалтын дор дурдсанаар өөрчлөн найруулах: 



“3.1.5.“хамааралтай этгээд” гэж тухайн албан хаагчийн эцэг, эх, төрсөн ах, эгч, дүү, гэр бүлийн гишүүн, эхнэр /нөхөр/-ийн эцэг, эх, түүний төрсөн ах, эгч, дүү, хамтран амьдрагч, бусад нэгдмэл сонирхолтой этгээдийг;”   гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


4.Төслийн 3.1.8, 3.1.9 дэх заалтыг дор дурдсан байдлаар өөрчлөн найруулах:


"3.1.8."хандив" гэж төрийн албан хаагчид тодорхой зориулалтаар, үнэ төлбөргүй эсхүл олон нийтэд санал болгож буй хөнгөлөлтөөс илүү хөнгөлөлттэй үнээр санхүүгийн эх үүсвэр, эд хөрөнгө шилжүүлэх болон үйлчилгээ үзүүлэхийг; 

3.1.9."бэлэг" гэж төрийн албан хаагчид үнэ төлбөргүй эд хөрөнгө, үйлчилгээ болон эрх шилжүүлэх, үүргээс чөлөөлөх, албан хаагчийн хамааралтай этгээдийн тусын тулд эрхээс татгалзах зэрэг бусад хэлбэрийн санхүүгийн үр ашиг;" гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


5.Төслийн 3.1.4 дэх заалтын “нийтийн” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


6.Төслийн  3.1.6 дахь заалтын "нийтийн албан тушаалтан" гэсний өмнө "тухайн" гэж нэмэх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.

7.Төсөлд 3.1 дэх хэсэгт дор дурсдан агуулгатай заалт нэмэх:


"3.1.11."сонирхлын зөрчилтэй гэж ойлгогдохуйц нөхцөл байдал" гэж тухайн нийтийн албан тушаалтан өөрийн нэг ангид сурч байсан болон сурч байгаа этгээд, мөн гишүүнчлэлд нь хамаардаг холбоо, сан, хамтын шийдвэр гаргадаг байгууллага, тэдгээрийн гишүүд, нэг нутгийн хүн гэх зэрэг олон нийтийн зүгээс сонирхлын зөрчилтэй гэж ойлгохуйц этгээдтэй холбоотой асуудлаар үйл ажиллагаа явуулахыг." гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


6.Төслийн 6.2 дахь хэсгийг дор дурдсанаар өөрчлөн найруулах:


“6.2.Төрийн албан хаагч болон албан тушаалтан хууль тогтоомжид заасан бүрэн эрхээ хэрэгжүүлэхдээ хариуцлага хүлээнэ.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


7.Төслийн 6.3 дахь хэсгийн “хамааралт” гэснийг хасах саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


8.Төслийн 7.3.2 дахь заалтын "мэдүүлгийг" гэснийг "мэдүүлэг болон мэдэгдлийг" гэж өөрчлөх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


9.Төслийн 8 дугаар зүйлийг дор дурдсанаар өөрчлөн найруулах:

"8 дугаар зүйл. Сонирхлын зөрчлийг мэдэгдэх, тайлбарлах 


8.1.Энэ хуулийн 23.8-д заасан журмаар шаардсан тохиолдолд төрийн албан хаагч болон албан тушаалтан захиргааны акт гаргах, удирдах, хяналт, шалгалт хийх, хариуцлага тооцох, гэрээ байгуулах, эдгээрийг хэлэлцэх, бэлтгэх, оролцохын өмнө тус бүр сонирхлын зөрчилгүй гэдгээ илэрхийлсэн мэдэгдэл гаргана.
8.2.Төрийн албан хаагч болон албан тушаалтан албан үүргээ гүйцэтгэхэд сонирхлын зөрчил үүссэн, үүсч болзошгүй нөхцөлд албан үүргээ гүйцэтгэхээс татгалзаж, эрх бүхий байгууллага, албан тушаалтанд бичгээр мэдэгдэх үүрэгтэй.

8.3.Сонирхлын зөрчил бүхий нөхцөл байдлын талаар мэдэж байгаа бусад этгээд энэ тухай холбогдох байгууллага, албан тушаалтанд мэдээлж болно.


8.4.Сонирхлын зөрчлийн талаар мэдэгдэл, мэдээлэл хүлээн авсан эрх бүхий байгууллага, албан тушаалтан тухайн албан үүргийг өөр төрийн албан хаагч болон албан тушаалтанаар гүйцэтгүүлэх эсэх шийдвэрийг нэн даруй бичгээр гаргана.


8.5.Төрийн албан хаагч болон албан тушаалтныг дараах тохиолдолд албан үүргээ гүйцэтгэхийг зөвшөөрч болно:


8.5.1.тус байгууллагын нэгж, эсхүл тус засаг захиргаа, нутаг дэвсгэрийн нэгжид тухайн албан үүргийг гүйцэтгэх өөр төрийн албан хаагч болон албан тушаалтан байхгүй, дээд шатны байгууллагаас өөр төрийн албан хаагч болон албан тушаалтан томилон ажиллуулах боломжгүй;


8.5.2.тухайн албан үүргийг гүйцэтгэхэд мэргэжлийн өндөр мэдлэг, ур чадвар шаардагдах ба зөвхөн мэдэгдэл гаргасан төрийн албан хаагч болон албан тушаалтан энэ шаардлагыг хангаж байгаа.


8.6.Сонирхлын зөрчилтэй гэж ойлгогдохуйц нөхцөл байдал үүсвэл тухайн төрийн албан хаагч болон албан тушаалтан уг нөхцөл байдалд бичгээр тайлбар хийж, эрх бүхий байгууллага, албан тушаалтанд хүргүүлнэ. 


8.7.Эрх бүхий байгууллага, албан тушаалтан тухайн төрийн албан хаагч болон албан тушаалтны гаргасан тайлбар болон сонирхлын зөрчилгүй гэдгээ илэрхийлсэн мэдэгдэл, хувийн сонирхлын мэдүүлэгт үндэслэн энэ хуулийн 8.4 заасны дагуу шийдвэр гаргах бөгөөд шийдвэр гаргаагүй бол сонирхлын зөрчилгүй гэж үзсэнд тооцно. 


8.8.Энэ хуулийн 8.1-д заасан төрийн албан хаагч болон албан тушаалтны сонирхлын зөрчилгүй гэдгээ илэрхийлсэн мэдэгдэл болон энэ хуулийн 8.6-д заасан тайлбар нээлттэй байна." гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


10.Төслийн 9.1 дэх хэсгийг дор дурдсанаар өөрчлөн найруулах:


"9.1.Төрийн албан хаагч болон албан тушаалтан бүрэн эрхээ хэрэгжүүлэхэд нөлөөлсөн аливаа дарамт, шахалт, зохимжгүй нөлөөллийн талаар өөрийн удирдах албан тушаалтан, эсхүл эрх бүхий байгууллагад, хуулийн хариуцлага хүлээхээр бол Авлигатай тэмцэх газарт нэн даруй мэдэгдэх үүрэгтэй." гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.

11.Төслийн 16 дугаар зүйлд дор дурдсан агуулгатай 16.9 дэх хэсэг нэмэх:


“16.9.Мөнгөн дүнгээр илэрхийлэгдэх шагналыг энэ хуулийн 16.1-16.8-д заасан журмаар зохицуулна.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


12.Төслийн 18.2.2 дахь заалтын "Нийгэмд тустай" гэснийг "Нийтэд тустай" гэж өөрчлөх гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


13.Төслйин 18.6 дахь хэсгийг дор дурдсанаар өөрчлөн найруулах:


"18.6.Татварын албанд ажил үйлчилгээ хувиараа эрхэлж байгаа гэж бүртгүүлсэн, жилийн орлого нь 10 сая төгрөгөөс хэтрэхгүй, эсхүл зөвхөн өрхийн хэрэгцээний төмс, хүнсний ногооны тариалан болон ойн аж ахуй, амьтан үржүүлэг, аялал, бусад сургалтын үйл ажиллагаа болон бусад сургалтын үйл ажиллагаанаас орлого олдог бол албан тушаалтан үүнийгээ давхар эрхэлж болно." гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.

14.Төслийн 18.7 дахь хэсгийг дор дурдсанаар өөрчлөн найруулах: 


“18.7.Улсын Их Хурлын гишүүн Засгийн газрын гишүүний албан тушаалыг давхар хашиж байгаа бол Улсын Их Хурлаас байгуулагдах хяналт шалгалтын ажлын хэсгийн бүрэлдэхүүнд орохыг, түүнчлэн хяналт шалгалтын ажлын хэсэг байгуулахаар санаачлах, санал оруулахыг хориглоно.” гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдэв.


15.Төслийн 19 дүгээр зүйлийг дор дурдсанаар өөрчлөн найруулах:

"19 дүгээр зүйл. Давхар ажил эрхлэхтэй холбоотой хязгаарлалтыг хэрэгжүүлэх журам 

19.1. Албан тушаалтан нийтийн албанд орох үед хуулиар зөвшөөрөөгүй өөр алба, ажил, үүрэг, гэрээ, эрх гүйцэтгэж байгаа бол энэ тухай дээд албан тушаалтанд бичгээр танилцуулах үүрэгтэй.


19.2.Энэ хуулийн 19.1-д заасан танилцуулга хүлээн авсан албан тушаалтан ажлын байрны шаардлагыг харгалзан 30 хоногийн дотор давхар эрхэлж болохгүй алба, ажил, үүргээс чөлөөлөгдөх, гэрээ болон эрхийг цуцлах эсэх тухай шийдвэр гаргаж холбогдох албан тушаалтанд бичгээр мэдэгдэнэ." гэсэн саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдэв.


16.Төслийн 22.3.3 дахь заалтын “хөрөнгийн” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн
8

Татгалзсан
3

Бүгд 

11

Гишүүдийн олонхийн саналаар дэмжигдэв.


17.Төслийн 23.8 дахь хэсгийг дор дурдсанаар өөрчлөн найруулах: 


“23.8.Хувийн сонирхлын мэдүүлэг, сонирхлын зөрчилгүй гэдгээ илэрхийлсэн мэдэгдлийн маягт, түүнийг бүртгэх, хянан шалгах, хадгалах журмыг Улсын Их Хурлын Хууль зүйн байнгын хороо батална." гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдэв.


18.Төслийн 29.1.3 дахь заалтын "20.3" гэсний дараа “, 20.5” гэж нэмэх, 29.2.3 дахь заалтын “20.5” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдэв.


19.Төслийн 29.2.2 дахь заалтын "8.1" гэсний дараа ", 8.2, 8.6," гэж нэмэх гэсэн саналыг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдэв.

20.Төрийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай болон Төрийн албаны хуульд өөрчлөлт оруулах тухай хуулийн төслүүдийн анхны хэлэлцүүлэг хийхийг дэмжиж байгаа гишүүд гараа өргөнө үү.

Зөвшөөрсөн
7

Татгалзсан
4

Бүгд 

11

Гишүүдийн олонхийн саналаар дэмжигдэв.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Су.Батболд танилцуулахаар тогтов.

Бусад асуудлын хүрээнд Байнгын хорооноос хоёр ажлын хэсэг байгуулах тогтоол гаргах нь зүйтэй гэж үзэв.

Хуралдаан 17 цаг 30 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН
БАЙНГЫН ХОРООНЫ ДАРГА 




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН
ХОРООНЫ 2011 ОНЫ 10 ДУГААР САРЫН 19-НИЙ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Ж.Сүхбаатар: Улсын Их Хурлын гишүүдийн энэ өдрийн амрыг айлтгаж, Байнгын хорооны хурлаа нээе.

Өнөөдрийн хэлэлцэх асуудал төлөвлөсөн ёсоор, нэгдүгээрт, Монгол Улсын Их Хурлын Сонгуулийн тухай хуулиудын нэгтгэсэн төсөл, эцсийн хэлэлцүүлгийн цуврал үргэлжлэл явж байгаа.  Хоёрдугаарт, Сонгуулийн автоматжуулсан системийн тухай хуулийн төсөл /Улсын Их Хурлын гишүүн Ж.Сүхбаатар нарын 12 гишүүний өргөн мэдүүлсэн/, мөн үүнтэй уялдуулаад Монгол Улсын  2011 оны төсвийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл, энэ бол Сонгуулийн ерөнхий хорооноос санал болгосон, Сонгуулийн автомат машиныг худалдан авахтай холбоотой ийм тогтоолын төсөл байгаа. Дараагийн асуудал, төлөвлөсөн ёсоор Нийтийн албанд болон нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх, Авлигын эсрэг хуульд нэмэлт, өөрчлөлт оруулах тухай, Төрийн албаны хуульд өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг байгаа. Яг одоогоор Батболд  гишүүн, ажлын хэсгийн ахлагч маань Төв аймагт  ажиллаж байна. Тэгэхээр ажлын хэсгийн ахлагчийг  ирвэл энэ асуудлыг хэлэлцээд явах байх. 

Нийслэлийн эрх зүйн байдлын тухай хуулийн төслийн шинэчилсэн найруулга, холбогдох хуулиуд байгаа. Үүнийг оруулна гэсэн. Тэгэхдээ ажлын хэсэг хуралдаагүй болохоор хойшлуулах санал оруулж байна.

Бусад асуудлын хүрээнд ажлын хэсэг байгуулах тухай Байнгын хорооны тогтоолын төсөл байгаа. 

Хэлэлцэх асуудлаас Нийслэлийн эрх зүйн байдлын тухай хуулийн төслийг хойшлуулах санал оруулж байна. 

Сонирхлын зөрчлийн энэ хуулийн асуудал дээр Батболд гишүүн, ажлын хэсгийн ахлагчийг өөрийг нь ирвэл энэ асуудлыг хэлэлцье гэсэн ийм байдлаар хэлэлцэх асуудлаа баталъя гэсэн саналтай  байна.

Хэлэлцэх асуудлын талаар санал хэлэх гишүүн байна уу? Тэмүүжин гишүүн
Х.Тэмүүжин: Батболд гишүүн ирэхгүй болоод энэ хууль хойшлогдчихвол, ард нь Сонгуулийн хууль, Төсвийн хууль орж ирээд,  завхарсаар байгаад ирэх оны  2 сард Хөрөнгө орлогын болон Сонирхлын мэдүүлэг гарах ёстой. Наана нь Хууль зүйн байнгын хороо, Төрийн байгуулалтын байнгын хороог хүлээгээд, нөгөө Хөрөнгө орлогын мэдүүлгүүдийн маягтын загварууд байна, дүрэм, журмууд байна гээд, наана батлах асуудлууд зөндөө байна шүү дээ. Тэр асуудлууд чинь дагаад л хойшлогдоод байна. Уг нь энэ чинь хаврын чуулганаар ажлын хэсэг хуралдаад, бүх шийдвэрүүдээ гаргаад, зөвхөн Байнгын хорооны хурлыг хүлээгээд байсан. Байнгын хороо хуралдаж чадаагүй, яагаад гэвэл Сонгуулийн хуультай холбоотой хоёр намын бүлэг ойлголцохгүй гээд, завсарлага зарлачихсан. Тэгээд түүнээс болоод . . 

Ж.Сүхбаатар: Түүнийг ойлгож байна. Одоо Батболд гишүүн байхгүй болохоор чуулганы хуралдаанд орвол нөгөө асуудлыг яриад явбал, эндээ гишүүд бүрэн дүүрэн асуултыг ажлын хэсгийн ахлагчаас илүү авахгүй бол, бүрэн, дүүрэн хариулт авахгүй болоод явчихбал энэ чинь бас хагас, дутуу л юм болно л доо, үнэнийг хэлэхэд.  Сая Раш гуай хэлж байна. Ажлын хэсгийн ахлагч юм хэлээгүй л гэж байна. 

Х.Тэмүүжин: Одхүү гишүүн ороод ирвэл, Одхүү гишүүнээс л асууна. 

Ж.Сүхбаатар: Би бол хойшлуулах гээд байгаа юм алга. Батболд ажлын хэсгийн ахлагч ирвэл үүнийгээ хэлэлцье. Тэгэхгүй бол өөрөө чухал, нэлээн том хууль байгаа. 

Хэлэлцэх асуудлаа баталъя. 

11-5

Асуудлуудаа хэлэлцэж эхэлье. Нэгдүгээрт, Монгол Улсын Их Хурлын сонгуулийн тухай хуулийн нэгтгэсэн төсөл, эцсийн хэлэлцүүлгийн үргэлжлэл байгаа. 

Ажлын хэсгийн ахлагч Энхболд Төв аймагт ажиллаж байгаа. Би сая ажлын хэсгийн ахлагчтай ярьсан. Ажлын хэсгийн гишүүн. Тийм учраас бид нар цуврал энэ хурал хэд хэд хуваагдаж, үргэлжлэл нь явж байгаа учраас энэ удаа оруулж ирж байгаа, бид нар ажлын хэсэг ажилласан байгаа. Тийм учраас  энэ ажлын хэсгийн гишүүний хувьд би Энхболд гишүүний өмнөөс Монгол Улсын Их Хурлын Сонгуулийн тухай хуулийн төслийг хэлэлцүүлэхэд бэлтгэх ажлын хэсгээс оруулж байгаа зарчмын зөрүүтэй саналаар санал хураалт явуулъя.

Тэгээд гишүүдээс асуулт асуух, тодруулах, хариулт өгөх ажлыг  тухай бүр хийгээд явъя. Хэрвээ Байнгын хорооны гишүүдээс зарчмын зөрүүтэй санал гарвал түүгээр санал хураалт явуулъя гэж бодож байна.

Монгол Улсын Их Хурлын Сонгуулийн тухай хуулийн төслийн эцсийн хэлэлцүүлэгт санал хураалгах саналын томъёолол
А.Төслийн зарим заалт хүчин төгөлдөр дагаж мөрдөж байгаа хууль болон уг төслийн бусад зүйл, заалттай зөрчилдөж байгааг арилгаж, уялдааг хангахтай холбогдсон санал: 

Дашрамд хэлэхэд манай Байнгын хорооны хуралдаанд Сонгуулийн ерөнхий хорооны дарга Лувсанжав, Нарийн бичгийн дарга Содномцэрэн нар оролцож байгаа. 

1.Төслийн 6 дугаар зүйлийн 6.7 дахь хэсэг, 13 дугаар 13.3 дахь хэсгийг нэгтгэж дор дурдсанаар өөрчлөн найруулах: 
“6.7.Монгол Улсын дипломат төлөөлөгчийн газар байрладаг гадаад улсад байгаа сонгуулийн эрх бүхий иргэдийг сонгуульд оролцуулах, тэдний саналыг авахтай холбогдсон журмыг Сонгуулийн ерөнхий хороо, гадаад харилцааны асуудал эрхэлсэн Засгийн газрын гишүүн хамтран баталж, мөрдүүлнэ.” гэсэн саналыг дэмжиж байгаа гишүүд гараа өргөнө үү.
11-8. Энэ санал дэмжигдэж байна.

2.Төслийн  8 дугаар зүйлийн 8.5, 8.6 дахь хэсгийг дор дурдсанаар өөрчлөн найруулах: 

“8.5.Монгол Улсын Үндсэн хуулийн Хорин тавдугаар зүйлийн 2, 3 дахь хэсэгт заасан улсын нийт нутаг дэвсгэр буюу зарим хэсгийг нь хамарсан байгалийн гамшиг, гэнэтийн бусад аюул тохиолдсон, дайны ба нийтийн эмх замбараагүй байдал зэрэг онцгой нөхцөл бий болсны улмаас ээлжит сонгууль явуулах боломжгүй болсон бол Улсын Их Хурал ээлжит сонгуулийг хойшлуулна. 


8.6.Хэрэв энэ хуулийн 8.5-д заасан онцгой нөхцөл Улсын Их Хурал сонгууль товлон зарласан шийдвэр батлан гаргасны дараа бий болсон бол Улсын Их Хурал сонгууль товлон зарласан шийдвэрээ хүчингүй болгож, ээлжит сонгуулийн үйл ажиллагааг зогсооно.” гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

3.Төслийн  8 дугаар зүйлд дор дурдсан агуулгатай 8.7 дахь хэсэг нэмэх: 

“8.7.Улсын Их Хурал энэ хуулийн 8.5-д заасны дагуу сонгуулийг хойшлуулсан, эсхүл энэ хуулийн 8.6-д заасны дагуу сонгууль товлон зарласан шийдвэрээ хүчингүй болгосон бол Монгол Улсын Үндсэн хуулийн Хорин тавдугаар зүйлийн 2, 3 дахь хэсэгт заасан онцгой нөхцөл арилсны дараа ээлжит сонгууль товлон зарлахтай холбогдсон харилцааг Монгол Улсын Их Хурлын тухай хуулийн 30.5, 30.6-д заасны дагуу зохицуулна.” гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

4.Төслийн 10 дугаар зүйлийн 10.1.1 дэх заалтын “хамгаалах,” гэсний дараа “хадгалах, засвар үйлчилгээ хийх,” гэж нэмэх гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

5.Төслийн 14 дүгээр зүйлийн 14.6 дахь хэсгийн “шүүгч,” гэсний дараа “Үндсэн хуулийн цэцийн гишүүн, прокурор,” гэж нэмэх гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

6.Төслийн 14 дүгээр зүйлийн 14.8 дахь хэсгийн “хууль бус аливаа үйлдлийг зохион байгуулах, бусад хэлбэрээр дэмжихийг хориглоно” гэснийг “хууль бус аливаа үйлдэл хийх, зохион байгуулах, бусад хэлбэрээр дэмжихийг хориглоно” гэж өөрчлөх гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

7.Төслийн 28 дугаар зүйлийн 28.11 дэх хэсгийг дор дурдсанаар өөрчлөн найруулах: 

“28.11.Энэ хуулийн 28.6-д зааснаар төрийн албанаас чөлөөлөгдсөн иргэн төрийн албанд эргэж ороход Төрийн албаны тухай хуулийн 17 дугаар зүйлд заасан журмыг баримтална.” гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

8.Төслийн 32 дугаар зүйлийн 32.2.6 дахь заалтыг дор дурдсанаар өөрчлөн найруулах:

“32.2.6.энэ хуулийн 28.6-д заасан этгээдийн тухайд төрийн албанаас болон ажил, албан тушаалаасаа чөлөөлөгдсөн тухай эрх бүхий байгууллагын шийдвэр(” гэсэн саналыг дэмжиж байгаа гишүүд гараа өргөнө үү.

11-7. Энэ санал дэмжигдэж байна.

9.Төслийн 35 дугаар зүйлийн 35.1 дэх хэсгийн “Сонгуулийн ерөнхий хороо” гэсний дараа  “болон тойргийн хороо” гэж, 35.2 дахь хэсгийн  “Сонгуулийн ерөнхий” гэсний дараа “хороо болон тойргийн” гэж тус тус нэмэх гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

10.Төслийн 36 дугаар зүйлийн 36.4 дэх хэсгийг дор дурдсанаар өөрчлөн найруулах: 

“36.4.Сонгуулийн ерөнхий хороо нам, эвслийн сонгууль эрхэлсэн байгууллагын ажилтан болон нам, эвслийн нэрийн жагсаалтаар нэр дэвшигчийн шадар туслагч, ухуулагчийг, тойргийн хороо нэг мандаттай тойрогт нэр дэвшигчийн шадар туслагч, ухуулагчийг тус тус бүртгэж үнэмлэх олгоно.” гэсэн саналыг дэмжиж байгаа гишүүд гараа өргөнө үү.

11-7. Энэ санал дэмжигдэж байна.

11.Төслийн 37 дугаар зүйлийн 37.2 дахь хэсгийн “Гэмт үйлдлийнх нь явцад хойшлуулшгүй баривчлахаас бусад тохиолдолд” гэснийг “Гэмт хэрэг үйлдэж байхад нь буюу гэмт хэргийн газарт гэмт үйлдлийнх нь нотлох баримттайгаар баривчилснаас бусад тохиолдолд” гэж өөрчлөх гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

12.Төслийн 39 дүгээр зүйлд дор дурдсан агуулгатай 39.4, 39.5, 39.6 дахь хэсэг нэмэх: 

“39.4.Сонгуульд оролцож байгаа нам, эвсэл нь мөрийн хөтөлбөрөө танилцуулсан хорин хэвлэлийн хуудас бүхий сонин, хэвлэл, арван хэвлэлийн хуудас бүхий нэг ухуулах болон зурагт хуудас, нэр дэвшигчийн намтар, бусад сурталчилгааны материалыг арван хэвлэлийн хуудаст тус тус багтаана.

39.5.Сонгуульд оролцож байгаа бие даан нэр дэвшигч нь мөрийн хөтөлбөрөө танилцуулсан тус бүр хоёр хэвлэлийн хуудас бүхий хоёр сонин, хэвлэл, нэг хэвлэлийн хуудас бүхий нэг ухуулах болон зурагт хуудас, нэр дэвшигчийн намтар, бусад сурталчилгааны материалыг нэг хэвлэлийн хуудаст тус тус багтаана. 

39.6.Энэ хуулийн 39.4, 39.5-д заасан хязгаарлалтын дүнг хэвлэмэл байдлаар сонгогчдод тараах бүх төрлийн хэвлэлийн нийлбэрээр тооцно.” гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

13.Төслийн 39 дүгээр зүйлийн 39.7, 39.8, 39.10, 39.11 дэх хэсгийн “Монголын Үндэсний” гэснийг тус тус хасах гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

 14.Төслийн 44 дүгээр зүйлийн 44.4.3 дахь заалтын “банкны гүйлгээ хийсэн баримт” гэснийг хасах гэсэн саналыг дэмжиж байгаа гишүүд гараа өргөнө үү.

11-7. Энэ санал дэмжигдэж байна.

15.Төслийн 51 дүгээр зүйлийн 51.1.3 дахь заалтыг дор дурдсанаар өөрчлөн найруулах:

“51.1.3.нэг мандаттай тойрогт нэгээс нэр дэвшсэн илүү нэр дэвшигчийн төлөө санал өгсөн;” гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.


16.Төслийн 51 дүгээр зүйлд дор дурдсан агуулгатай 51.1.4 дахь заалт нэмэх: 

“51.1.4.нам, эвслийн нэрийн жагсаалтад байгаа нэгээс илүү нам, эвсэл /нэр дэвшигч/-ийн төлөө санал өгсөн;” гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна.

Б.Гишүүдийн  гуравны  хоёроос доошгүйн саналаар дахин санал хураалгах   шаардлагатай гэж үзсэн 7 саналаар санал хураалт явуулахыг дэмжиж байгаа гишүүд гараа өргөнө үү. 
11-8. Энэ санал дэмжигдэж байна.

1.Төслийн 22 дугаар зүйлийн 22.2 дахь хэсгийг дор дурдсанаар өөрчлөн найруулах: 

“22.2. Улсын бүртгэлийн холбогдох салбар, нэгж, ажилтан энэ хуулийн 22.1-д заасан гомдлыг хүлээн авснаас хойш гурван хоногийн дотор хянан үзэж хариуг иргэнд мэдэгдэх ба сонгогчдын нэрийн жагсаалтад зохих өөрчлөлт оруулсан тохиолдолд энэ тухай холбогдох хэсгийн хороонд мэдэгдэнэ.” гэсэн саналыг дэмжиж байгаа гишүүд гараа өргөнө үү.

11-7. Энэ санал дэмжигдэж байна.

2.Төслийн 39 дүгээр 39.14 дэх хэсгийн дор дурдсанаар өөрчлөн найруулах: 

“39.14.Ээлжит сонгуулийн жил эхэлснээс хойш санал хурааж дуустал аливаа этгээд дараах үйлдэл, үйл ажиллагаа явуулахыг хориглоно:

39.14.1.сонгогчид мөнгө, эд бараа төлбөргүй тараах, хөнгөлөлттэй үнээр худалдах, аливаа үйлчилгээг төлбөргүйгээр болон хөнгөлөлттэйгээр үзүүлэх, төлбөрт таавар, бооцоот, мөрийтэй тоглоом зохион байгуулах;
39.14.2.биеийн тамирын уралдаан, тэмцээн, баяр наадам, урлагийн тоглолт, зохион байгуулах, түүнийг ивээн тэтгэж оролцох, хүлээн авалт, дайллага, цайллага зэрэг олон нийтийн арга хэмжээ зохион байгуулах;
39.14.3.сонгогчдыг гадаад, дотоодод аялал зохион байгуулан оролцуулах, амралт, сувилалд амраах, сувилуулах;
39.14.4.хэвлэл мэдээллийн хэрэгсэл болон цахим хуудас ашиглан улс төрийн чансаа тогтоох зорилго бүхий аливаа хэлбэрийн  шалгаруулалт зохион байгуулах, бусдыг гүтгэн доромжлох, хуурамч мэдээлэл тараах.” 

З.Энхболд: Сонгогчид гэж хэлэх үү? сонгогчдод гэж хэлэх үү? 39.14.1 дээр, олон тоо хэрэглэх үү? нэг тоо хэрэглэх үү?


Д.Лүндээжанцан: Тэр бол техникийн асуудал.


З.Энхболд: Энэ чинь сонгогчид өгнө гэсэн болохоор би 100 сонгогч цуглуулаад хийчихвэл хамрахгүй гэж магадгүй биш үү.


Ж.Сүхбаатар: Сонгогчид гэхээр бүгдийг нь хамруулчихаж байгаа юм.


Д.Лүндээжанцан: Сонгогдогчид гэхээр олон тоон дээр би олон хүнийг  . . .

З.Энхболд: Сонгогдогч биш, сонгогч уу? сонгогдогчид . . .


Д.Лүндээжанцан: Сонгогч гэж нэг тоон явбал олон тоог багтаана. Олон тоон дээр явбал нэг тоог багтаах нь зовлонтой маргаан үүсгэдэг.


З.Энхболд: За, за. 


Д.Лүндээжанцан: Бас үүнтэй холбоотой. Эмнэлгийн үйлчилгээ гэж байна. Хөдөөнөөс, хотоос, аль нэг дүүргээс төрсөн ах нь ч юм уу? ойр дотных нь хүн муудлаа. Эмнэлэг  үзүүлэхээр явахаар, -ээ чи Их Хурлын гишүүн ярилаа, энэ чинь сонгогчдод эмнэлгийн тусламж үзүүлнэ, барина уу гээд мушгиад байвал яах вэ? 


Ж.Сүхбаатар: Ах, дүү, амраг садныхаа хүрээнд явж байгаа юмыг хүн мушгиад байхгүй шүү дээ.


Д.Лүндээжанцан: Таньдаг хүмүүс ч бас байж болно шүү дээ.  Тэгэхээр   З.Энхболдын хэлж байгаагаар сонгогчид гэхээр массовый нийтийг хамарсан байна. Энэ бол хүний амьдрал дээр 6 сарын дотор ч  хорвоо эргэхээр шахуу их хугацаа учраас бас зовлон байж болох юм. Би протоколд байж байг гэж хэлж байна. Ерөнхий санаагий нь, зарчмыг нь дэмжиж байна, нэгдүгээрт.


Хоёрдугаарт, ямар нэгэн тодруулах, шалгаруулалт явуулж болохгүй гээд байна. Цагаан сараар  “Өнөөдөр” сонин гэхэд оны 9 алдартныг болих хэрэгтэй. Тэгэхгүй бол тэр 9 алдартан дотор  юмыг яаж мэдэх вэ? ганц нэг тамирчин ороод, аягүй бол бусад нь өрсөлдөж магадгүй хүмүүс орчихыг байг гэхгүй. Ийм юмнууд гарах вий. Ер нь тэгэхдээ зарчмыг нь дэмжээд байна шүү дээ.


Ж.Сүхбаатар: Ер нь хэвлэл мэдээллийн хэрэгсэл болон цахим хуудас ашиглаад, улс төрийн чансаа тогтоох зорилго бүхий аливаа хэлбэрийн шалгаруулалт гэдэг дээр одоо энэ янз бүрийн сайт . . .


Д.Лүндээжанцан: Түүнийг нь зөв гэж бодож байгаа юм, үүнийг хориглож байгаа. Ер нь цагаан сараар 9 алдартан гээд янз бүрийн.


Ж.Сүхбаатар: Энэ бол ирэх оны 1 сарын 1-нээс эхэлнэ.  12 сарын  30-нд . . .


Д.Лүндээжанцан: Тэр биш, би цагаан сараар, Өнөөдөр сонин чинь тэгээд байдаг биз дээ? 


Ж.Сүхбаатар: Түүнийг шалгаруулалт л гэж үзэх байх л даа. Сонгуулийн жилд уучлаарай гэхээс өөр яахав дээ?


Д.Лүндээжанцан: Уучлаарай, болио, та нарт ч амар шүү дээ гэх.


Ж.Сүхбаатар: Ер нь 39.14 дээр сонгогчдыг  гадаад, дотоодод аялал зохион байгуулж, оролцуулах, амралт, сувилалд амраах, сувилуулахыг хориглож байгаа. Жишээлбэл, энэ дотор миний ойлгож байгаагаар хэвлэл мэдээллийнхэн ч багтаж байгаа. Одоо манай зарим улсууд Сингапур гээд бөөнөөр нь аваад явчих юм байна шүү дээ, зарим Улсын Их Хурлын гишүүд чинь. Тэгэхээр ер нь бид нарын энэ  39.14 бол дотор нь задалсан юм байгаа.


Д.Одхүү: Хуулийг бид  батлаад, санаагий нь ойлгож байна гээд явдаг. Нэгдүгээрт тодруулах асуудал, үүнийг зөрчвөл, санкциуд нь юу байгаа юм бэ? яагаад гэвэл санкци нь инээдтэй юм байвал, тэртэй тэргүй малгайгаа засаад, мөнгөө тараагаад л явна.  Дахиад нэг ээлжит цаасан дээр буусан, газраа буугаагүй, хэрэгждэггүй ийм хууль болгох гэж байгаа бол, үүнийг яагаад ингэж байна вэ гэхээр, бусад заалтуудыг хэрэгжүүлж байна, энэ бол маш их хүнд. Жишээлбэл, үүнийг ингэе. Ялангуяа хөдөөгийн гишүүд, би ч хөдөөний гишүүнд орно шүү дээ. Бид нар чинь өөрийнхөө нутаг дээр очиж байгаа улсууд. Цагаан сараар хэдэн хөгшчүүл  гэртээ уриад, цай уугаад гар гэхээр нь яваад орчихсон чинь, түүнийг бичиж авчихаад, Одхүү айлд орчихсон явж байна гэвэл хэцүү болно биз дээ.  Тэнд нь орохгүй гээд явахаар ямар харагдах вэ? Гэтэл үүнийг ийм утгаар нь боллоо гэхээр, нэг нөхөр өөрийнхөө нэг хүнээр дамжуулаад том юм зохион байгуулчихаад тэнд нь уригдаж байгаа царайлаад очоод байвал зөрчөөд явна гэсэн үг, тийм биз дээ.

Тэгэхээр энэ юмын хязгаарыг маш тодорхой тавихгүй бол энэ мянгуужингийн үлгэр шиг заалт орох болчихоод байна. Энэ дээр тайлбар өгөөч ээ. 


Ж.Сүхбаатар: Энэ асуудал дээр яг ийм байгаа.   Ажлын хэсгийн сүүлийн хурал дээр энэ тухай яригдсан. Одоо бид нар ажлын хэсэг дээр дахиад нэг үлдчихсэн хэсэг бол яг энэ санкциуд дээр бүгдэд нь ажиллах гэж байгаа. Яг одоо бэлтгэсэн байгаа. Энэ заалтын санкци дээр ажлын хэсэг тодорхой санал гаргаагүй байгаа. 


З.Энхболд: Энэ болон дахиад хоёр үйлдлийн санкц нь Сонгуулийн ерөнхий хороо нэр дэвшигчийг бүртгэж авахаас татгалзах санкц байгаа. Тэгэхээр энэ бол маш том гэсэн үг.


Ж.Сүхбаатар: Нэр дэвшигчид нь бол тэр.


З.Энхболд: Нөгөө хоёр гэдэг нь төрийн албан хаагч, төрийн өмчит үйлдвэрийн газрын захирал хоёр 1 сарын 1-нээс ажлаасаа халагдах ёстой.  Тэгээд ажлаасаа халагдаагүй, дээр нь цагаан сараар бэлэг  тараагаад байх юм бол  . . .


Ж.Сүхбаатар: Энхболд гишүүн ээ, чансааны тухай яриад байна. 


З.Энхболд: Бишээ, энэ 39.14 чинь бүгдээрээ. Үүнийг тэгээд санал хураачихсан байгаа шүү дээ.


Ж.Сүхбаатар: Чансаа тогтоосон, хэвлэл мэдээллийн байгууллагыг яахав гээд байна л дээ.


З.Энхболд: Тэр цайллагыг нь зохион байгуулсан хүнийг яахав гэж асуугаад байгаа юм. 


Д.Одхүү: Өөрөөр хэлбэл би бүр тодорхой хэлье. Энэ дээрээ ийм юм нэмж болохгүй юм уу? эрхэм ажлын хэсгийнхэн болон Байнгын хорооны дарга. Өөрийн шууд  нэрийг тавьж, өөрийнхөө ивээл дор юм уу? эсхүл өөрийнхөө шууд зохион байгуулсан ийм юм болохгүй гэдгийг тодорхой зааж өгөхгүй бол  жишээ нь Доржийн Дондогийн юман дээр Лүндээжанцан явж байхаас өөр арга байхгүй юм гарч болно. Тэр бол бодитой амьдрал. Лүндээжанцангийн юм уу? эсхүл Лүндээжанцангийн ивээл дор гэдэг юм л байж болохгүй гэж явахгүй бол энэ чинь бүр алиа алдсан юм болно. Сагсны тэмцээн үзээд сууж байсан чинь Одхүү нөхөр  байсан гээд, тэр нь гай болж таньдаг хүн зохион байгуулж таарвал тэгээд намайг зохион байгуулсан юм шиг хардана шүү дээ. Тэгэхээр түүнтэй адилхан логикоор, би бол улс төрийн үйл ажиллагааг юугаар ойлгож байна вэ гэхээр, яг өөрийнхөө шууд нэрээр буюу өөрийнхөө ивээл дор гэсэн ийм юмаар л явуулахыг л хориглохоос биш, одоо энэ санал хураалтаар ямар юм харагдаж байна вэ гэхээр, ерөөсөө биеийн тамирын уралдаанд орж болохгүй юм байна, ер нь айлд орж болохгүй юм байна гэж ойлгогдоод байна. Айлд ороод суучихвал тэр чинь нэг сонгогч шүү дээ. Үүнийгээ санал хураахаас өмнө  ойлголцох юм бол энэ дээр тийм юмыг нэмээд оруулъя гэсэн зарчмын зөрүүтэй санал байгаа шүү.


Ж.Сүхбаатар:  39.14.2-ыг та унш л даа. Биеийн тамирын уралдаан, тэмцээн, баяр, наадам, урлагийн тоглолт зохион байгуулах . . .

Д.Одхүү: Би  39.14.2-ыг ярьж байна л даа.


Ж.Сүхбаатар: Харин тийм. Зохион байгуулах, ивээн тэтгэж оролцох гэсэн таны хэлдгээр өөрөө оролцоход . . . 


Д.Одхүү: Өөрийн шууд нэрийг оролцуулсан гэдэг юмыг нэмье гэж хэлээд байгаа юм.


Ж.Сүхбаатар: Тэгвэл өөрийн нэрийг оруулахгүй сангаараа, тэр сангийн нэрэмжит ивээл дор 


Д.Одхүү: Түүнийгээ дараа нь холбох, жишээлбэл энэ Сонгуулийн хуулиар, Дорж гэдэг хүний компани тэмцээн зохион байгуулахыг та нар хорьж чадахгүй. Тэнд нь иргэн хүний хувьд Улсын Их Хурлын гишүүд ороод, үзээд суухыг нь хориглож чадахгүйгээс цааш утгагүй юм. Би та нарт зөвлөөд байна шүү дээ. Шууд өөрийн нэрээр нь ингээд явахгүй юм бол, тэр массовый нөлөө байхгүй бол тэгээд нөгөө гишүүн чинь тэр тэмцээн үзээд сууж байна гэхээс биш, болохгүй шүү дээ. 

Би өөрийн нэрээр гэдэг юмыг зааж өгөөч гэж хэлэх гээд байна.

Ж.Сүхбаатар: Өөрийн нэрээр гээд, үүнийг би таныг зарчмын зөрүүтэй санал шиг. Энэ бол тусдаа. Яагаад гэвэл өөрийн нэрээр биш, сангийнхаа нэрээр бол болно гэж хэлэх гээд байна шүү дээ. 

Д.Одхүү: Сангаа өөртэйгөө холбоод эхлэх юм бол энэ хууль зөрчигдөх болно шүү дээ.

З.Энхболд: Одхүү гишүүний яриа бол ингээд байна л даа. Лүндээ гишүүний яриатай адилхан. Холилдож магадгүй, тийм зааг гаргаж өгөөч ээ. Одоо Арвайхээр хотын 4 дүгээр  10 жилийн сургууль сагсны тэмцээн явуулж байхад нь очоод суух юм бол холбогдчих гээд байна гэж хэлээд байна. Тэр сагсны тэмцээн тэр гишүүнтэй ямар  нэгэн холбоогүйгээр явж байгаа шүү дээ. Зүгээр очоод харагдахад болохгүй байна.  Тэр өөрийнх нь байгуулсан сан байна уу?  эхнэрийнх нь байна уу?  найзынх нь байна уу? ивээн тэтгэлгээр явж байгаа. Тэнд  нэрээ гаргаагүй ч гэсэн очсон байх юм бол бас  ийшээ хамрагдах ёстой. Тэгэхээр энэ өөрөө маш их зовлонтой л юм болчихоод байна.

Д.Одхүү: Өвөрхангайн тал нь Лүндээ, Энхболд хоёрын хамаатангууд байгаа шүү дээ. Та хоёроос ямар нэгэн зохион байгуулж байгаа юман дотроос ядахдаа Ерөнхий шүүгчийг нь та хоёрын хамаатан болгоод олчихож болох байгаа учраас ийм юмыг хийгээд хэрэггүй гэж. Би сонгуулийн технологийг судалж байсан хүний хувьд би та нарт зөвлөгөө өгөөд байна шүү дээ. Сонгуулийн технологи мэдэж байгаа хүний хувьд ямар нэгэн сан юм уу? компаниар тэртэй тэргүй явуулахад яагаад ч зогсоож чадахгүй. Тэгээд түүгээрээ явж байг ээ. Өөртэй нь холбохгүй бол тэр чинь угаасаа ухуулга сурталчилгаа болж чадахгүй ээ.

З.Энхболд: 6 сарын 1-нд сонгууль бараг эхэлчихнэ шүү дээ, тэгээд хүүхдийн баяр, талбай дээр болж байлаа. Тэнд очвол болох уу? болохгүй юу гэсэн асуудал л даа.

Ж.Сүхбаатар: Энд очиж болохгүй, оролцож болохгүй гэсэн үг байхгүй. Чи зохион байгуулагч бишээ. Чи ивээн тэтгэж болохгүй гэсэн үг байна шүү дээ.

Д.Одхүү: Нөгөө талаар нь тэр хүүхдийн парк дээр жишээ нь, Эрдэнэтийн хүүхэд залуучуудын паркийг би байгуулж өгч байгаа юм. Би тэр паркаар орж болохоо байх нь л дээ. Яагаад гэвэл өөрийн байгуулсан гээд. 

Ж.Сүхбаатар: Та дараагийн З дахь санал дээр ингэж байгаа юм. Улсын болон орон нутгийн төсвөөр санхүүжүүлсэн үйл ажиллагаа нь энэ хуулийн 39.14.2-т хамаарахгүй гэж байна.

Д.Одхүү: Дэмждэг хэдэн залуучууд парк босгоод өгчихсөн юм л даа. Одоо би түүгээр орж болохгүй нь байна.  

Ийм хууль гарна гэж мэдэлгүй өнгөрсөн жил парк босгосон. Тэгээд зарчмын юмыг хураалгамаар байна. 

Д.Лүндээжанцан:  Үүнийг сайн яръя. Ядахдаа протоколд, бүр аргаа бараад маргаан үүсээд, шүүх тайлбар гаргахад, ядахдаа энэ протоколууд үлдсэн байх ёстой юм.  Хийсэн ажлууд бүгдэд нь байгаа байхаа, манай гишүүдэд.
Нэгдүгээрт, тухайн нэг аймгийг онцолж ярихаа больё гэдэг горимын санал байна.  Одхүү, жишээ нь манай Их Хурлын гишүүд он гараад сонгогчидтойгоо уулзалт хийхээс аргагүй болно. Хаврын чуулганаар. Нэг айлд орлоо, айлд ороод юм тарааж болохгүй ээ, түүнийг ойлголоо гэж. Хоёрдугаарт, гэхдээ амьдрал баян учраас нэг айлд орсон чинь, нялх хүүхэдтэй ээж байна гэж бодъё, хөх нь хавдана. Тэгэхээр амьдрал баян учраас яриад байна шүү дээ. Бусад айлд нь больё оо, юм горьдохгүй байх, ийм хуультай юм гээд. Тэнд нэг чихэр ч юм өгөх асуудал, горьдоохгүйн тулд гарна шүү дээ. Энэ  харахад жирийн юм шиг мөртлөө тэр бол нэг үхрийн эвэр доргиход, мянган үхрийн эвэр доргино гэдэг шиг тэр гишүүн бол айлуудаар юм тараагаад явж байна билээ гэдэг тийм юм гарчих гээд байгаа юм. 

Хоёрдугаарт, хамаатан, садан, хуурай ах дүүсийн харилцаа гэж байна. Олон жил ах дүү шиг болчихсон. Тийм айлууддаа бид орж болохгүй шүү, яах ч аргагүй боллоо шүү гээд ойлгох нь ойлгох байх, зарим нь ойлгохгүй. Ийм юмнууд амьдрал дээр гарна. Харин энэ нь олон түмнийг хамарсан зохион байгуулалттай хэлбэртэйгээр өөрөө шууд  болон шууд бусаар ивээн тэтгэж, зохион байгуулсан гээд бас үг, өгүүлбэрээ ньюнстай олох нь зүйтэй юм шиг санагдаад байна, яг амьдрал дээр. Түрүүн эмнэлгийн үйлчилгээ гэдэг дээр би хэлсэн шүү дээ. Үнэхээр муудаад л амь авраач  болохоо байлаа шүү та гээд олон жил ижий ахай болчихсон хүмүүс зөндөө байж байгаа шүү дээ. Тэр хүмүүс орохоор эмнэлэгт яаж ийгээд хүнд үзүүлээд, яаралтай түргэн тусламж үзүүлэх шаардлага амьдрал дээр гардаг. Энэ мэтчилэнгийн юм 6 сарын хугацаанд их юм болноо. Тэр болгоныг бүгдийг өөрчлөөд байх хэцүү. Урсгалд нь хаяж болохгүй. Тийм учраас зохион байгуулалттай ямар шинж байна вэ? сум болгоноос 10, 10 хүнийг зохион байгуулалттайгаар эмнэлэгт хэвтүүлэх ажил зохион байгуулж бол болохгүй асуудал. Ганц нэг хүн ирээд, гарцаагүй байдалд ороод, ийм асуудалд оруулах асуудал гарна. Тэр битгий хэл ажилд хүртэл оруулж өгөөч ээ, Хөдөлмөрийн биржид хэлээд нэг газар хэдхэн хоногийн өмнө ч гэсэн юм гараад л ирдэг шүү дээ. 
Тийм учраас иймэрхүү харилцаанууд бол ердийн индидуальный шинжтэй харилцаанууд бол байх байх.  Энэ энийг бас ажлын хэсэг дээрээ ньюнсыг олоод л гаргачихвал зүгээр юм гэж би бодоод байна.

Д.Одхүү: Олныг хамарсан гэсэн санаа нь явахгүй бол Лүндээ дарга сая яг жинхэнэ амьдралыг хэлчихлээ. Үнэхээр яг тийм байгаа. Үнэхээр ихэнх нь өөрийнхөө нутагт байж байгаа улсууд чинь ийм харьцаа байхгүй 6 сар өнгөрөөнө гэвэл  алиа алдсан юм болно. Бид нар нэг туйлаас нөгөө туйл хүртэл үсэрч  болохгүй шүү дээ. Нэг талд нь болохоор хавтгай мөнгө тараагаад . . .
Д.Лүндээжанцан: Жишээ нь би пиар яриагүй байна шүү.  Миний нэрэмжит өсвөрийн шатарчдын бүсийн тэмцээн гэж шатрын тэмцээн жил болгон болдог. Одоо ирэх жил болохгүй гэдгээ хэлчихнэ. Тэр бол хойшлуулаад 8 сард болно уу? байсан, байгаагүй уламжлал болчихсон нэг ийм юм байдаг. Тэр тэрийг хойшлуулчихаж болж байгаа юм, тэр бол зохион байгуулалттай юм учраас.

Р.Раш: Амьдралд хэвшсэн, хэвшсэн амьдрал, тэгээд, ёс заншил шахуу болчихсон ийм юмнуудтай энэ яриаг хутгаад хэрэггүй л дээ.  Хүнтэй золгодгоороо золгож л таарна, цагаан сар шүү дээ.  Тэгээд үүнийг тэгчих болов уу гээд ингээд бэргээд байх юм бол энэ хууль бараг хэрэггүй болно, тэгвэл.  Ийм учраас үүгээр нь явмаар л байна.

Ж.Сүхбаатар: Түрүүн Энхболд гишүүн ажлын хэсэг дээр хэлээд л байсан. Золгож байна гээд ингээд яваад байдаг, манай хэд шүүмжлээд л.  Бид нарын гол юм нь зохион байгуулалттай, хавтгайруулсан тэр асуудлыг л тэгж байгаа болохоос, амьдралын ганц хоёр тохиолдол гэдэг юм уу? энэ амьдралын хүрээнд байдаг асуудлууд бол мэдээж хэрэг яаж үүнийг зогсоох вэ? зохицуулах ч арга байхгүй.

Д.Одхүү: Тэгэхээр зохион байгуулалттай, сонгуулийн сурталчилгааны шинж чанартай гэдэг тодотгол хийж өгөөд . . .

Ж.Сүхбаатар: Хуулийн юман дээр тухайн хүн нь надыг хахуулдаж авах гэж оролдсон гэж үзээгүй бол, бусад нь харж байхад тийм хахуулдсан шинж байна уу? үгүй юу гэдэг чинь бас амьдрал дээр харагдана л даа. 

Ингээд энэ саналыг хураахдаа таных юу гэж явах вэ? 

Д.Одхүү: 39.14.2 дээр найруулгын шинж чанартайгаар зохион байгуулалттай, олныг хамарсан сонгуулийн ухуулгын шинж чанартай гэсэн санааг оруулж тусгана гээд зарчмын дагуу санал хураачихвал болж байна. Би дэмжээд явчихъя.

Зохион байгуулалттай, шинж чанартай гэдгийг бүр зааж өгье.  Тэгэхгүй бол нийгмийн юу гэдгээр явах  юм бол болохгүй байна.

Найруулгын шинж чанартай тийм юмыг авъя гэдгээр явчихъя.

Ж.Сүхбаатар: Энэ дээр санал хураая. Дэмжиж байгаа гишүүд гараа өргөнө үү.

11-8.
3.Төслийн 39 дүгээр зүйлд дор дурдсан агуулгатай 39.15 дахь хэсэг нэмэх: 


“39.15.Улсын болон орон нутгийн төсвөөс санхүүжүүлсэн үйл ажиллагаанд энэ хуулийн 39.14.2-т заасан олон нийтийн арга хэмжээ хамаарахгүй  гээд саяны үүнийг уялдуулж байгаа юм. Энэ саяны энэ яригдаад байсан заалт улсын болон орон нутгийн төсвөөс хэрэгжүүлэхэд таны хэлдгээр янз янзын хүмүүс оролцоод явахаар хамаарахгүй гэсэн санаа.


Энэ  саналыг дэмжиж байгаа гишүүд гараа өргөнө үү.

11-8.Энэ санал дэмжигдэж байна.

4.Төслийн 39 дүгээр зүйлийн 39.15.10 дахь заалтын “гэрээ, хэлцэл байгуулахгүйгээр” гэснийг хасах гэсэн саналыг дэмжиж байгаа гишүүд гараа өргөнө үү.


11-8.Энэ санал дэмжигдэж байна.

5.Төслийн 39 дүгээр зүйлд дор дурдсан агуулгатай 39.15.14 дэх заалт нэмэх:

“39.15.14.хэвлэл мэдээллийн хэрэгсэл болон цахим хуудас ашиглан улс төрийн чансаа тогтоох зорилго бүхий санал асуулга болон бусад хэлбэрийн  шалгаруулалтын үр дүнг нь хэвлэн нийтлэх, тараах, сурталчлах;” 


Санал гэдгийг больё гээ биз дээ, асуулга гээд. Аливаа хэлбэрийн гэсэн шүү дээ. Энэ чинь улс төрийн чансаа тогтоох зорилго бүхий аливаа хэлбэрийн шалгаруулалтын үр дүнг хэвлэн нийтлэх, тараах, сурталчилах. Энэ бол сонгуулийн сурталчилгааны явцад. 


З.Энхболд: Санал асуулгыг больё гэдэг нь хууль ёсны санал асуулгатай холихгүй гэсэн.


Д.Одхүү: Ер нь бол энгийн цаасаар явдаг санал асуулга бол энд хамаарагдахгүй биз дээ. Аливаа хэлбэрийн санал асуулга гэчихвэл Энхболд гишүүн ээ, тэр чинь орчихож магадгүй шүү. 


Тэгэхээр өөрөөр хэлбэл санал асуулга явдгаараа л явна шүү дээ. Тэр чинь явахгүй байж болохгүй. Хэвлэлээр санал асуулга нэртэйгээр реклам хийдгийг л болиулах гэж байна гэж ойлгосон  зөв үү?


Ж.Сүхбаатар: Энэ чансаа шалгаруулалтын асуудал. Энэ гол юм  нь шалгаруулалт явуулаад, Одхүү тийм рейтингтэй явж байна, одоо Одхүүгийн өрсөлдөгч тийм рейтингтэй явж байна, дээшиллээ, доошиллоо, одоо ингэж байна гэдэг ийм шалгаруулалтыг чинь үгүй гэж байгаа юм. Түүнээс судалгаа хийгээд, өөрөө хувьдаа ч байна уу? хувьсгалдаа ч байна уу? хэрэглээд явах асуудал бол тусдаа шүү дээ. Энэ бол тэгж хэлээд, телевизээр харуулаад, сайт дээр харуулаад байдаг. Сонгуулийн сурталчилгааны явцад сонгогчдын сэтгэл зүйд янз бүрийн хэлбэрээр нөлөө үзүүлэхийг ерөнхийдөө шууд хаая гэж байгаа юм, шалгаруулалтыг нь тэгэхдээ.


Г.Баярсайхан: Энэ бол Монгол Улсын нутаг дэвсгэр дээр үүнийг хэрэгжүүлж болох байх л даа. Гадаадад, өөр оронд байгаа монгол хэл дээрх сайт ийм шалгаруулалт явуулбал яах вэ гэдэг асуудал гарч ирнэ. Тэгэхээр ийм тохиолдолд яах вэ? 

Ж.Сүхбаатар: Таны хэлдгээр ажлын хэсэг дээр ерөнхийдөө интернэтийн орчны чөлөөт байдлын тухай ярьсан. Гэхдээ би ойлгохдоо манай ажлын хэсгийн гишүүд ярьж байгаад  ер нь нэр бүхий манай гол брэнд гэдэг юм уу? олон нийтийн орж гардаг энэ сайтууд ихэвчлэн монголынхоо нутаг дэвсгэр дээр гэхэд хаашаа юм бэ? монголдоо гол нь сайтын хаягнууд нь бүртгэгдээд явчихсан юмнууд дээр явж байгаа юм. Тэр гадаадын юман  дээр орлоо гэхэд  магадгүй тэдэнд манайхны боломж байдаг бол блоколдог юм уу? блоколж чадахгүй бол түрүүний хэлдэг, ер нь дэлхий дахинд энэ чинь зохицуулагдаж чадахгүй байгаа шүү дээ. Хятад бусад орнууд зарим нэг юмыг блоколж байгаа. Манайд яг гол юм нь Монголынхоо хэмжээнд бүртгэл хаягтай байгаа ийм улсуудтай хариуцлага тооцоод хянаад явах бололцоо гарна гэж бодоод тэгээд энэ хүрээндээ, Монголынхоо нутаг дэвсгэрт үйлчлэх хууль гаргаж байгаа. Тэгж л тооцож байгаа. Ер нь интернэтийн асуудал хүнд юмаа гэдгийг ойлгож байгаа.


Энэ саналыг дэмжиж байгаа гишүүд гараа өргөнө үү.


11-9. Энэ санал дэмжигдлээ.

6.Төслийн 55 дугаар зүйлийн 55.1.2, 55.2.1 дэх заалтын “50 хувь” гэснийг “50-аас дээш хувь” гэж тус тус өөрчлөх. 

Энэ санал бол ирцтэй холбоотой байсан. Тойргийн нийт сонгогчдын 50-иас дээш хувь нь оролцсон байхыг шаардсан ийм заалт байгаа. 

Д.Лүндээжанцан: Можариторын үеийн юм байгаа биз дээ, тийм үү? Түүнээс биш, улс орны хэмжээний намуудын юунд энэ хамаарахгүй шүү дээ.
Ж.Сүхбаатар: Улсын хэмжээнд ч гэсэн ялгаагүй, нийт улсын хэмжээний ирц гээд. Ер нь тойрог дээр хүрч байгаа нөхцөлд хүрчихнэ л дээ. Энэ  50-иас дээш хувь нь оролцоогүй бол хүчингүйд тооцно гэсэн байдлаар л хийж байгаа. Хуучин бол  50 оруулсан юм хийчихсэн байсан юм.

Д.Лүндээжанцан: Мухар 50 гэж байхгүй л дээ. Нэг хүнээр ч юм уу дутна, эсхүл нэг хүнээр илүү гарна. 

Ж.Сүхбаатар: Энэ саналыг дэмжиж байгаа гишүүд гараа өргөнө үү.
11-8. Энэ санал дэмжигдлээ.

7.Төслийн 57 дугаар зүйлийн 57.5.1 дэх заалтын “17” гэснийг “25”, “14” гэснийг “20”, “12” гэснийг “17”, “10” гэснийг “15” гэж тус тус өөрчлөх. Сонгуулийн хоног хугацаанууд байж байна. 
Энэ саналыг дэмжиж байгаа гишүүд гараа өргөнө үү.

11-8. Энэ санал дэмжигдлээ.

В.Гүйцээн боловсруулахаар нээлттэй үлдээсэн асуудлаарх санал: 

1.Төслийн 18 дугаар зүйлийн 18.3.4 дэх заалтыг дор дурдсанаар өөрчлөн найруулах: 

 
“18.3.4.эрх зүйн эрх зүйн чадамжгүй нь шүүхийн шийдвэрээр тогтоогдсон, түүнчлэн хорих газар ял эдэлж байгаа иргэн сонгогчдын нэрийн жагсаалтад орсон бол зохих шатны улсын бүртгэлийн салбар, нэгж, ажилтанд мэдэгдэх; Энэ саналыг дэмжиж байгаа гишүүд гараа өргөнө үү.

11-9. Энэ санал дэмжигдлээ.

2.Төслийн 18 дугаар зүйлд дор дурдсан агуулгатай 18.3.5 дахь заалт нэмэх: 


“18.3.5.энэ хуулийн 20.2-т заасан сонгогчийн мэдээлэл түүний иргэний үнэмлэхийн мэдээлэлтэй зөрсөн тохиолдолд зөрүүг арилгах эсэхийг нягтлан шалгуулахаар зохих шатны улсын бүртгэлийн салбар, нэгж, ажилтанд мэдэгдэх;” 

Сонгогчийн үнэмлэх нь иргэний үнэмлэхтэй зөрсөн тохиолдолд зөрүүг арилгах эсэхээр Хэсгийн хороо,  улсын бүртгэлийн салбар, нэгж ажилтанд мэдэгдэж янзлуулах юм байгаа. 

Д.Лүндээжанцан: Овоо л цэгцэрсэн байх. Гэхдээ хүн хохирчих гээд байдаг.

Д.Одхүү: Хоёр сайн бөгөөд муу талтай болоод байна. Яг сонгуулийн өдөр хүмүүс сонгууль өгөх гээд, сонгуульдаа идэвхтэй оролцоотой гээд хүмүүсийг уриалж байна шүү дээ, бид. Тэгээд хөөрхий сэтгэл, улс төрийн ухамсар гаргаад өгөх гээд ороод ирсэн чинь, -өөдөөс нь чиний энэ дээр чинь бараг Ясанжав, 
Янсанжав гээд нэг үсэгний зөрөөтэйгээр, өөрөө хөөгөөд  гаргаж  байсан тохиолдол байдаг. Тэр хүн бол тэгж сонгууль өгөх гэж, түүнийг ийм өчүүхэн зөрчлүүд байдаг л даа. Үүнийг тодорхой хэмжээгээр хөндсөн зарчим хурууны хээ, нэр, энэ хүний сонгох, сонгогдох эрхийг нь байлгах, тухайн асуудлыг тэр тухайн тойргийн хэсгийн хороодын ажилтнууд өөрсдөө хоорондоо яриад, протокол  ч юм уу? жижигхэн юм үйлдээд шууд түүнийг оруулах эрхийг өгөх, Үндсэн хуулиар өгөх энэ асуудлыг зааж өгөхгүй бол есөн жорын шалтгаанаар, жижигхэн, жижигхэн шалтгаанаар асар их хэмжээгээр хүмүүсийг хөөж гаргадаг ийм зуршил манай бүх төрлийн шатны сонгуульд байгаад байх юм. Энэ дээр юм уу? үүний ямар нэгэн хэлбэрээр үүнийг зарж болох уу.
Ж.Сүхбаатар: Энэ бол ийм байгаа. Яг таны хэлдэг асуудлыг би тавьж байсан. Одоо энэ дээр Энхболд гишүүн санал гаргасан байгаа. Гурав дахь санал дээр уг нь тодотгол нь байгаа. Гэхдээ Энхболд гишүүн тайлбар хийчих.

З.Энхболд: Ер нь бол энэ замбараагүй хаягийн бүртгэлийг Улсын бүртгэлийн ерөнхий газар босоо удирдлагатай болоод цэгцэлж байгаа. Хурууны хээ авч байгаа,  20-30 мянган хүний овог нэр зөрсөн, янз бүрээр бичигдсэн, хурууны хээгээр нь шалгаад ирэхээр тэр олон давхардал 8 хаягтай хүн хүртэл 1 хаягтай болж байгаа.  Тэгээд одоо энэ ажлын хэсэг санал гаргаад, Байнгын хороо дэмжээд, чуулган дэмжээд байгаа нэг концепци бол энэ нэрсийн жагсаалт гэдэг юмыг Улсын бүртгэлийн ерөнхий газар нь дагнаач ээ. Одоо энэ санал хурааж байгаа олон юмнууд тэр тал руу явж байгаа.  Сонгуулийн ерөнхий хороо үүнийг хийх боломжгүй байна. Нийт 2 сая 700 мянган хүний 10, 20, 30 төрлийн  янз бүрийн бүртгэл байгаа. Энэ олон бүртгэлийн зөвхөн нэг нь сонгогчдын нэрсийн жагсаалт байгаа. Энэ сонгогчдын нэрсийн жагсаалтыг яаж бүрдүүлдэг вэ гэхээр,  сонгууль болон өдрөө 18 насанд хүрч байгаа бүх иргэнийхээ мэдээллийг салгаж аваад,  тэгэхээр ийм ажлыг л Улсын бүртгэлээр хийлгэх гэж байгаа юм. 
Иргэн хүн өөрийнхөө хаягийн бүртгэлийг цэгцтэй байлгах үүрэгтэй. Үүрэг нь ерөөсөө хязгааргүй үргэлжилж байгаа юм. 4 жилийн хугацаанд үүнийгээ засах боломж нь өөрт нь байгаа юм. Түүнээс сонгуулийн өдөр очоод миний нэр буруу байна гэдэг гомдол битгий тавь гэж байгаа юм. Тэр хүнийг 30  хоногийн дотор хаягаа өөрчилж, өөр газар очихыг нь бас хориглож байгаа юм. Чи 30 хоногийн өмнө байсан хаяг дээрээ л санал өгнө гэдэг ийм л концепци явж байгаа учраас хариуцлага бол иргэн талдаа илүү байгаа. Бүртгэлийн ажилтан бол гол үүрэгтэй болж байгаа, хэсгийн хороо, тойргийн хороо, ерөнхий хороо бол сонгогчийн бүртгэлтэй дахиж зууралдахаа больж байгаа. Сонгуулийн байгууллагуудын ачааллыг маш их хөнгөвчилж өгч байгаа ийм заалт байгаа юм. Тэгэхээр өөрийн чинь овог нэр зөрж байгаа бол өнөөдөр очоод янзлуул гэсэн үг. Битгий сонгуулийн өдөр очиж, сонгуулийн байгууллагын үйлийг үзээд бай.

Ж.Сүхбаатар: Ер нь гурав дахь санал дээр хариулт нь байгаа. 

Д.Лүндээжанцан:  Сонгуулийн асуудал хэлэлцэгдэж байгаа учраас би сая хөдөө сонирхож үзлээ. Сум болгон дээр  70-80 хүний хооронд одоогийн байдлаар зөрчилтэй байна. Энэ  зөрчил хэзээ  арилахыг мэдэхгүй. Яагаад гэхээр 21 мянгаа авч чадахгүй байгаа юм. Ринчин гэдэг нэртэй хүн л З янзаар бичигддэг юм байна. “и”-гээр нэг бичигдээд, ардаа “и”, “э”-гээр, “р” үсгийн гэх мэтээр З-4. Картан дээрээ бичихдээ нэг янзаар бичээд,  гэрчилгээгий нь бичихдээ нэг янзаар бичээд, тэр бол 60-70-аад онд ажиллаж байсан сумын нарийн бичгийн даргын алдаа байна л даа. Тэгээд үүнийг тогтоолгох гэхээр  50-иад оных нь архиваас олдохгүй байна. Тэгээд бүр гацчихсан.  Одоо үүнийг далимдуулж хэлэхэд, өнөөдөр иргэд хохирчээ. Өөрснөө явах хэрэгтэй, хамгийн сүүлийнх нь шүүхээр яв гээд. Тэгээд шүүх дээр  юм нь хураагдчихсан. Тэгээд үүнийг нэг тийш нь болгохоор мөнгө гардаг юм байна. Тэгсэн чинь мөнгө байхгүй гээд сууж байна. Бас хөдөөгийн амьдрал нь ч хүнд байдаг юм байна. Ийм юм бол нэг суман дээр 70-80 хүн бол Завхан, Баянхонгор, Өвөрхангай аймгуудын сумдуудаар байна. Тэгэхээр  70-80 хүн сонгуульд оролцож чадахгүй, тэр  21 мянгаас гадна сонгуульд оролцож чадахгүй нөхцөл байдал үүсээд байгаа учраас манай хороо ер нь үүнийг анхааралдаа авмаар юм байдаг шүү гэдгийг би зориуд тэмдэглэж хэлэх гэсэн юм. Миний буруу биш гээд байгаа юм. Тэгээд хөдөөгийн нэг хүн саахалтынхаа хүнийг сумын төв ороход нь манай хүүхэд тэдэнд гарсан шүү, тийм нэртэй гээд бичээд явуулчихдаг. Нөгөө  эрхэлж байсан сумын нарийн бичгийн дарга нь иргэдийн бүртгэл дээрээ нэг янзаар бичиж өгөөд, гэрчилгээн дээр нь нэг янзаар бичиж өгөөд, дараа нь сургуульд ороход нь нэг янзаар бичиж өгөөд, ингээд 2-З янз болчихсон. Ийм юмнууд амьдрал дээр байгаад байгаа учраас тухайн иргэн хүнийг бас 100 хувь буруутгахад хэцүү, тухайн үеийн ажиллаж байсан хүмүүсийн бичиг үсгийн чадвар, хайхрамжгүй байдалтай холбоотой, үүнээс нь шалтгаалаад, энэ үр дагавраас шалтгаалаад явах зардал, тэгээд бүх юмтайгаа нийлээд 200-300 мянган төгрөгийн зардлын асуудал гарчихдаг. Тэгээд ингээд гацаанд орчихсон, ийм нөхцөл байдал байгаагий нь иргэний бүртгэлийн, одоо хүмүүсийн нервийг барж байгаа 2-З асуудлын нэг нь хөдөө. Энэ бүртгэл нь  ирээгүй улсууд маш их бухимдалтай. Тэгээд яваад бүтдэггүй ийм асуудлууд байгаа учраас манай хороо бас анхааралдаа авмаар юм билээ.

Ж.Сүхбаатар:  Ер нь энэ бүртгэлийн асуудлаар би ажлын хэсэг Хууль зүйн байнгын хороотой хамтраад гаргаж,  хоёр Байнгын хорооны хамтарсан ажлын хэсэг удахгүй гарч ажиллана. Ер нь цаашдаа Төрийн  байгуулалтын байнгын хороо Сонгуулийн бэлтгэл ажлын хүрээнд байнга анхаарч, энэ чиглэлээр ажиллана.
Энэ саналыг дэмжиж байгаа гишүүд гараа өргөнө үү.

11-10. Энэ санал дэмжигдлээ.

3.Төслийн 20 дугаар зүйлд дор дурдсан агуулгатай 20.13 дахь хэсэг нэмэх: 

“20.13.Сонгогч энэ хуулийн 20.4, 20.11-д заасны дагуу гаргасан сонгогчдын нэрийн жагсаалтад бүртгэгдсэн эсэхээ санал авах өдрөөс 10-аас доошгүй хоногийн өмнө шалгасан байвал зохино.”  

Сонгогчийг үүрэгжүүлж байгаа, сонгогчийн үүрэг энэ л болж байгаа. 

Г.Баярсайхан: Энд  заавал  10 гэдэг нь ямар учиртай юм бэ?  10 хоногийн өмнө гэхээр чинь баахан улсууд гэнэт ухаан орсон юм шиг очоод будилаанаа гаргана гээд сонгуулийн ажлын хэсэг дээр ачаалал өгөх асуудал үүсэх магадлал байгаа шүү дээ. Тэгэхээр жишээлбэл  10 биш, 14 хоногийн өмнө энэ жаахан уужуу үзвэл яасан юм бэ? хугацаагий нь жаахан тавиу.

З.Энхболд:  Би бол бүр 30 хоногийн өмнө болгоё гэсэн юм. Тэгээд ажлын хэсэг дээр  10 хоног, ер нь 30 хоногийн өмнө юу хаагдах вэ гэхээр, шилжилт хөдөлгөөн хаагдаж байгаа юм. 

Д.Одхүү: Асуудал нь  10,  30 хоёрын чинь, та нарын төлөвлөж байгаагаар Сонгуулийн ерөнхий хороо, Тойргийн хорооддоо сонгогчдынхоо нэрсийн жагсаалтыг энэ бүртгэлийн газраас аваад яг хэдний өдөр очуулахаар болсон юм бэ? тэр өдрөөс эхлээд л зөвшөөрлийг нь өгчих. 

З.Энхболд:  30 хоног
Д.Одхүү: Тэгвэл яг тэр  30 хоногийг нь тавьчих, тийм биз дээ?  Хэрвээ сонгуулийн хэсгийн хороод дээр, тойргийн хороод дээр сонгогчдын нэрсийн жагсаалт очсон байгаа бол тэр өдрөөс эхлээд л иргэн болгон очоод, алдаагаа шалгах.

З.Энхболд:  Хэсгийн хороон дээр очдог чинь  20 хоног шүү дээ.
Д.Одхүү: Тэгвэл яг тэр  20 хоногоор нь тавина гэсэн үг.

З.Энхболд:  20-иор л засаад санал хураачихгүй юу даа. 

Ж.Сүхбаатар: Нөгөө  20 чинь ил тавьж байгаа юм. Тэгээд түүнд чинь танилцаад хэд хоног явах хэрэгтэй.  Тэгэхээр  10 хоног чинь яг болоод байгаа, сонгогчид 20  хоногийн өмнө тавьчихаар чинь санал авах  10 гэхээр дахиад 10 хоногийн хугацаанд, яг тавьсан хугацаанд нь гүйж очоод үзчих боломж бас олгож байгаа юм.

Д.Одхүү: Өөрөөр хэлбэл 10-аас доошгүй гэдэг нь, үүнийг доод талын хязгаарыг гэж ойлгоод байна, тийм үү?  Тэгэхдээ  10-аас дотогшоо биш,  7 хоногийн өмнө очоод үзье гэхээр үзүүлэхгүй байх  юм уу? 

Ж.Сүхбаатар: Үзүүлэхгүй л болчихоод байгаа юм.

Д.Одхүү: Тийм учраас Энхболд оо, хэрвээ хугацаагий нь сунгах гэж байгаа бол энэ  10 гэдэг чинь харин ч бүр бага болох ёстой юм биш үү? Бүр багасгаж байж  эсрэгээр нь. 

Г.Баярсайхан: Тэгвэл  ерөөсөө хугацаа тавихгүй байх хэрэгтэй шүү дээ.

Ж.Сүхбаатар: Тэгэхээр болохгүй гээд манай ажлын хэсэг дээр Энхболд гишүүд бид нар ярьж байгаад сонгосон. 

Г.Баярсайхан: Сая Одхүү гишүүний ярьж байгаагаар хугацаан дээр сөрөг тал байгаа бол тэр сөрөг талыг нь урьдчилаад хараад ерөөсөө хугацаагүй.

Д.Одхүү: Лувсанжавыг сонсъё. Өөрийн чинь бодож байгаагаар тойргийн хэсгийн хороод чинь яг хэдний үеэр ачаалал нь ихсээд ирвэл хүмүүсийн нэрсийн жагсаалтыг хүмүүстэй  нь суугаад байж чадахгүйгээр болох тэр үе нь өөрийн чинь бодлоор ямар байгаа юм бэ? ажил зохион байгуулах хүний хувьд ярьж байна. Түүнээс эрх нь бол нээлттэй байх ёстой. Тэгэхдээ  бага хугацаа нь хэд юм бэ? 

Ж.Сүхбаатар: Лувсанжав дарга
Н.Лувсанжав:  Хэсгийн хороо сонгогчдын нэрийн жагсаалтыг  20 хоногийн өмнө тавьж байгаа шүү дээ, ил. Тэгээд  20 хоногийн өмнө хэсгийн хороон дээр тавьсан нэрийн жагсаалттай бас хүн нэрээ очоод шалгаад,  лавлах тэр боломжийг нь нээж өгөх ёстой гэдэг үүднээс л  10 гэж байгаа юм. Тэгэхдээ энэ  10 хоногоос байтугай, 20 хоногоос илүү өмнө  иргэн хүн өөрийнхөө бүх юмыг нягталсан байх тийм үүрэгтэй баймаар байгаа юм. Өөрөөр хэлбэл иргэний  бүртгэлийн байгууллага чинь веб сайтдаа тавьснаас эхлээд  иргэд тэр рүү хандаад өөрийнхөө юмыг шалгах тэр боломж нээлттэй байгаа шүү дээ. З сарын өмнөөс л үүнийг шалгах боломж нээлттэй байгаа. Энэ хугацаанд хангалттай шалгах ёстой. Тийм учраас  10 хоногоос нэг их хойшоо бол хэрэггүй гэж бодож байна.
Д.Одхүү: За, за. Ерөнхийдөө ингээд л явчихъя.  Сонгууль чинь өөрөө дөрвөн жилд нэг удаа процесс юм чинь, 7 хоногоос гээд хамгийн лимит нь байдаг. 7 хоног гээд түүнээс дотогшоо бол болохгүй, өөрөөр хэлбэл  7-20 хоногийн дотор үзэж болох нь байна шүү дээ. 7 хоногоос доошгүй гээд тавьчих юм бол тэгж ойлгож байна. 
Ж.Сүхбаатар: Тэгэхээр  ажлын хэсгийн санал  10 хоногийг  7 хоног болгож оруулъя гэж байгаа энэ саналаар санал хураалгая.

Одхүү гишүүний гаргаж байгаа 10 хоног арай их байна, 7 хоногийн дотор бол зөвшөөрөхгүй байя,  наана нь шалгасан байхыг шаардъя гэдгээр санал хураах уу? 10 хоногоо багасгаад, 7 хоног болгоод. 

11-8. 7 хоногийг зөвшөөрч байна. 

Үндсэн санал, 20.13.Сонгогч энэ хуулийн 20.4, 20.11-д заасны дагуу гаргасан сонгогчдын нэрийн жагсаалтад бүртгэгдсэн эсэхээ санал авах өдрөөс 7-оос доошгүй хоногийн өмнө шалгасан байвал зохино.”   

11-9.Ийм байдлаар өөрчлөлт орж дэмжигдлээ.

4.Төслийн “Хэсгийн хороо сонгогчдын нэрийн жагсаалтыг нягтлан шалгах” гэсэн 21 дүгээр зүйлийг хасах гэсэн саналыг дэмжиж байгаа гишүүд  гараа өргөнө үү.
11-9.

5.Төслийн “Сонгогчийн үнэмлэх, түүнийг олгох” гэсэн 24 дүгээр зүйлийг хасах. 

Иргэний ухаалаг үнэмлэхний үндсэн дээр тарааж амжих учраас сонгогчийн үнэмлэх шаардлагагүй болно гэсэн ийм үндэслэл хийгдсэн. 

Сонгогчийн үнэмлэхийг ирэх сонгуульд ашиглахгүйгээр шинэ үнэмлэхээр орно гэсэн.

Д.Лүндээжанцан:  Бид сонгогчийн үнэмлэхийг байлгана, байлгахгүй гэж их олон удаа ярьдаг. Сонгогчийн үнэмлэх харахад төрийн далбаатай цаас мөртлөө Монголчуудын ухамсар гэдэг юм уу? сэтгэхүйд энэ сонгууль тэдний өдөр болно. Сонгуульдаа оролц гэсэн иргэнийхээ үүргийг ухамсартайгаар биелүүл, улс төрийн идэвхтэй оролц гэсэн ийм нэг ёсны урилга маягийн ийм зүйл болдог. 

Хоёрдугаарт, бас Сонгогчийнхоо үнэмлэхээр дамжуулж, хэсгийн хороо хүмүүстээ, сонгогчидтойгоо очиж харилцах, үүнийг нь ухуулга болгож байна гэж ойлгоод байгаа юм. Хэсгийн хороо ажиллаж, манай  тойргийн хэсэгт хамаарагдаж байгаа сонгогчид сонгуулийн үнэмлэх очно гэдэг бол сонгогчдынхоо нэрсийн жагсаалтыг шалга. Юмаа тулга, үзээ, иргэнийхээ үүргийг биелүүл гэсэн харилцах харилцаа болоод байгаа юм. Сонгогчийн үнэмлэх тараах нэрийдлээр ухуулга болгож байна гэж хардалт, шүүмжлэл их байдаг. Тийм биш, одоо ёстой ажлаа л хийх хэрэгтэй.

Тэгэхээр би сонгогчдын саналыг өндөр байлгах, сонгогчийн үнэмлэхийг байх ёстой гэж үздэг л хуучинсаг үзэлтэн гэдэг юм уу даа, ийм хүн л дээ. 

Өнөөдөр энэ жилийн сонгууль болох ч юм уу? үгүй ч юм уу? телевизээр баахан юм яриад бие биенийгээ яагаад ингээд байх юм. Нөгөө үнэмлэх нь ч ирээгүй гэдэг манай хүмүүсийн энерци байна шүү дээ, тэр уг нь сонгогчийн үнэмлэх ирнэ гэдэг бол –за та сонгуульд оролцох ёстой юм байна шүү гэдгийг ухаарахад их хэрэгтэй л ийм зүйл байгаа юм.

Ж.Сүхбаатар: Таны ярьж байгааг асуулт гэж үзээд хэлэхэд, бид нар ярьсан. Ер нь Сонгогчийн үнэмлэхийг ашиглаж ирсэн юм бол ийм байгаа. 1997 оноос эхлээд иргэний бүртгэлийн тогтолцоо Монголд эвдэрсэн юм. Тэгээд сонгуулийн үед бид нар иргэний бүртгэлийг суурилах боломжгүй байсан юм, сүүлийн 10 гаруй жилийн хугацаанд. Тэгээд яасан бэ гэхээр, сонгогчийн бүртгэл түр хугацаанд хийгдэж байсан учраас Сонгуулийн ерөнхий хороо яасан бэ гэхээр, сонгогчийн үнэмлэх гэж тусад нь гаргаж ирээд, өөрөө бүртгэлээ хийхийн тулд үнэмлэхээ гаргаж ирээд,  тэгээд бас санал өгч байгаа хүмүүсийн хуруун дээр бэх тавиад, ингээд сонгогчийн үнэмлэхийг ерөнхийдөө бүртгэлээ цэгцлэх хяналтын ийм хэрэгсэл болгосон. 
Нөгөө талаас таны хэлдгээр нэг ийм асуудал үүссэн нь үнэн. Юу вэ гэхээр, урилгын маягтай ашиглаж байсан. Сонгуульд нь идэвхтэй оролцуулах гээд. Тэгээд  бас нэг хүндрэл ямар асуудал гарсан бэ гэхээр, сонгогчийн үнэмлэхийг жалга дов болгонд, айл болгонд оруулж өгнө гэдэг бараг сонгуулийн хорооны хувьд тэр нь маш  хүнд ажил болж хувираад, тэр нь өгсөн, өгөөгүй, давхардуулж олгосон, овог, нэр буруу сольсон гээд, бараг санаатай сонгууль будилаантуулж байна гэдэг хэрэгт орох шахдаг байсан. 

Тэгээд сая ажлын хэсэг дээр ярьж ярьж байгаад одоо Улсын бүртгэлийн газар би ойлгохдоо Тэргүүн шадар сайд Алтанхуяг сайд энэ асуудлаар боломжтой гэдгээ хэлсэн. Бүртгэлийн газрынхан маань хэлсэн гэсэн, тийм биз. Бүртгэлийн газрынхан  сонгуулийн өмнөх хугацаанд иргэний шинэ үнэмлэхийг олгож өгч чадна гэсэн биз дээ. 

Өөр өөрсдийгөө танилцуулаад хэлчих дээ. Протоколд.

Улсын бүртгэлийн ерөнхий газрын орлогч дарга С.Энхбаатар: Техникийн хувьд сонгуулийн өмнө бололцоотой. Гэхдээ яг иргэн болгондоо бүрэн хэмжээнд хүргэнэ гэдэг бол бас асуудалтай хэрэг л дээ. Одоо өмнөх иргэний үнэмлэх иргэдэд олгосон байдлыг харахад З жилийн хугацаанд олгох ёстой . . . 

Ч.Сайханбилэг: Та хэнийг төлөөлж ярьж байна вэ? Наад байгууллагын дарга нь нэг юм ярьдаг, орлогч нь нэг юм ярьдаг, Газрын дарга нь нэг юм ярьдаг. Энэ чинь юу болж байна вэ? Тэгээд хариуцаж байгаа Тэргүүн шадар сайд нь юм ярьдаг. Та нар ингэж хандаж болохгүй шүү дээ.

Ж.Сүхбаатар: Алтанхуяг сайдыг дуудчих даа. Яг энэ асуудлаар.  . .

Ч.Сайханбилэг: Танай байгууллагын төлөөллийн зарчим гэж юу байна вэ?  

Ж.Сүхбаатар: Ер нь энэ бол ажлын хэсэг дээр нэлээн ярьж, ярьж байгаад хийгдсэн юм, Лүндээ дарга аа.

З.Энхболд: Би хоёрхон үг ажлын хэсгийн гишүүний хувьд тайлбарлая.  Сонгогчийн үнэмлэх бол сая Сүхбаатар даргын хэлдэг шиг нэмэр болохоосоо илүү нэрмээс болоод байгаа юм. Сонгогчийн үнэмлэх дээр овог, нэрийг зөрүүлж бичсэн, үсэг наана цаана бичсэн, насыг нь буруу бичсэн мянган зөрчил гардаг. Одоо сонгуульд ажилладаг  10-20 хэдэн мянган хүний үндсэн ажил бол энэ сонгогчийн үнэмлэх дээр овог, нэрийг гараараа бичдэг ажил. Тэгээд айлд нь хүргэж өгдөг. Энэ бол ямар ч утгагүй ажил болоод хувирчихсан.  Одоо сонгогчийн үнэмлэхний үүргийг иргэний бүртгэлийн цэгцэрсэн мэдээлэл өөрөө гүйцэтгэж байгаа. Тэр ухаалаг үнэмлэх бол энэ ондоо 650 мянга тараагдана, ирэх оны  4 сарын 1 гэхэд бүх сая есөн зуун мянган хүндээ тараана гэж байгаа. Сая есөн зуугаас чинь сая долоон зуу нь  18-аас  дээш насныхан байгаа юм билээ. Тэгэхээр гадаадад байгаагаас бүх хүнд үнэмлэх хүрнэ.  Байгууллагын даргын хэлсэн албан ёсны үг хоёр долоо хоногийн өмнөх Төрийн байгууллагын байнгын хорооны бичлэг дотор байж байгаа. Энэ ирсэн улс юугаа ярих нь бидэнд сонин биш байгаа. Маш их хүчин чадлын машин авсан. Одоо харин төсвийн тодотголоор юу шийдэж өгөх вэ гэхээр, Тэмдэгтийн хураамжаас чөлөөлж өгөх ёстой юм билээ. Иргэн хүндээ үнэмлэх үнэгүй хүргэе гэвэл Тэмдэгтийн хураамжийг нэг удаа авахгүй байх ийм заалтыг л эднийд хийж өгөх ёстой. Тэгэхээр энэ олон ажлыг хөнгөвчилж байгаа, нэгдүгээрт.
Дээр нь сонгогчийн үнэмлэх дээр тамга дардаг байсныг ухаалаг үнэмлэх дотор компьютер өөрөө бичиж өгнө, тэр бүртгэгч өөрөө. Тэгэхээр тэр хэрэгцээ нь бас алга болчихож байгаа юм. 

Урилгатай холбоотой Лүндээ гишүүний саналыг би бас ойлгож байна. Урилгыг бол Сонгуулийн ерөнхий хороонд 39.14 гээд саяны бидний хураасан заалт бол  сонгуулийн жилийн ажлыг үндсэндээ 6 сарын өмнө эхлүүлж байгаа гэсэн үг. Сонгуулийн ерөнхий хороо ухуулан таниулах, энэ жил үнэмлэх тараагдахгүй. Энэ жил сонгууль тэдний өдөр болно. Таны өөрийн амьдардаг баг, сумын төв, хаана гэнэ вэ? сонгууль явагдана, сонгуульдаа идэвхтэй оролцоотой, үнэмлэхнийгээ зөрчлийг арилгаарай. Энэ бүх ухуулгыг одоо энэ утаагүй зуух ав гэдэг реклам шиг  өдөр болгон явуулж байж л хүнд хүрнэ. Энэ жилийн санал авахыг чинь  хүмүүс гараараа тоолохгүй. Та өөрийнхөө саналыг өөрөө скайнерт тоолуулчихаад гарна гээд ингээд шинэчлэгдэж байгаа бүх юмаа тайлбарлаж өгөхгүй бол хэнэггүй улсууд бол тэгээд л хуучин шигээ үнэмлэхээ хүлээгээд л сууна. Тэгэхээр энэ шинэ гаргасан хуулиа сурталчилах ажил дээр бид бас мөнгө төгрөг тавих ёстой.

Р.Раш: Бид нар нэлээн хөнгөвчлөх, зардлаа хямгадаг тэр тал руу яриад байна. Зөв л байх. Хялбаршуулах. Тэгэхдээ монгол төрийн сонгууль юмаа. Нүдэнд харагдах, гялайх, иргэний үнэмлэх гэж өнөөдөр зүгээр л жижигхэн дөрвөлжин юм байгаа. 90 настай чавганц ядаж униндаа хавчуулаад сонгууль төдийд болох гэнээ, надад сонгуулийн гэрчилгээ, үнэмлэх ирлээ гээд бодож хэвтэг л дээ.  Зөндөө л юмыг, алийн болгон  хуурамч маягтай, дандаа нүднээс далд, сонгууль тоолох машин дээр чинь аягүй бол төрийн сүлд байхгүй дээ. Хаанахын ч юманд бид нар яах ч гэж байгаа юм? Тэгээд эцсийн эцэст энэ чинь төр төмбөгөр, ёс ёмбогор гэж нэг юм бий дээ. Түүндээ явмаар юм.  Энэ мал тоолох биш шүү дээ. 
Ж.Сүхбаатар: Алтанхуяг сайд ороод ирлээ. Бид нар сая сонгогчийн үнэмлэх, түүнийг олгох гээд хуулийн төслийн 24 дүгээр зүйлийг бүхэлд нь хасах гэж байна. Өөрөөр хэлбэл хуучин явж ирсэн сонгогчийн үнэмлэхийг хэвлэж тараадаг энэ үйл явцыг бүрэн зогсооё гэж байгаа юм.  Тэгээд ингэх нь юунаас хамааралтай юм бэ?  ажлын хэсэг дээр ч маргаан үүссэн, сая ч гэсэн гишүүд эргэлзээд асууж байгаа юм.  Сонгогчийн үнэмлэхийг олгодог, хэвлэдэг энэ юмаа хасчихъя гэж гол яригдаж байгаа, уялдаж байгаа юм нь, иргэний шинэ үнэмлэхийг сонгуулийн өмнө  олгож өгч чадах уу? сонгогчид авч  чадах уу гэдэг асуудал гарсан. Сая бол Улсын бүртгэлийн газрын орлогч дарга Энхбаатар бол, техникийн хувьд хэвлээд гаргахад бэлэн байна, яг сонгогчдод хүргэх асуудал дээр хүндрэлтэй байх болов уу  гэсэн. Ер нь энэ байж болохгүй гэж байгаа юм. Ер нь ажлын хэсэг дээр яригдахдаа бол тэргүүн шадар сайдын байр суурийг З.Энхболд гишүүн ч хэлж байсан. Ер нь ийм боломжтой гэж байгаа юм. Ажлын хэсгийн гишүүд үүнийг байн байн асууж байсан. Таниас би лав түүнийг сонсож байгаагүй. Одоо энэ Байнгын хорооны хурал дээр та албан ёсоор энэ сонгогчийн үнэмлэх, түүнийг олгох гэсэн хэсгийг бид хасахаар санал оруулж байна. Иргэний шинэ үнэмлэхийг бид сонгуулиас өмнө иргэдийн гар дээр хүргэж өгч чадах уу? ийм боломж бололцоотой гэж үзэж байна уу? ийм байр суурийг баримталж байна уу гэдгийг асуумаар байна. 

Н.Алтанхуяг: Энхбаатар ямар юм ярьсныг мэдэхгүй. Бид нар байнга уулзаад, 7 хоног бүхэн яриад явдаг юм. Энэ зунжингаа шахсан. Их Хурлын тогтоолыг чи бид хоёр мэдэж, чадахгүй гэдэг хүмүүс биш. Чаддаггүй  бол чаддаг хүнээр солиод л явна шүү дээ. Угаасаа ойлгомжтой.

Ж.Сүхбаатар: Тэгэхээр олгогдоно гэсэн үг үү? 

Н.Алтанхуяг: Ийм ийм юмнууд хийгдсэн байгаа, манай хэд мэдэж байгаа байлгүй дээ.  12 сар гэхэд бүх юм нь суурилагдаад бэлэн болох юм. Хоёр ийм машин авна. Би буруу ярьж байгаа бол засаарай. Одоо эд нарын хэлж байгаагаар 2 машин авна. 2 машин нэгэн зэрэг явна. Ямар ч байсан иргэнийхээ үнэмлэхийг хийж чадна. Иргэний үнэмлэхээ хийчихээд иргэдэд өгөх болохоор яахав гэдэг асуудал үүссэн юм. Энд хоёр асуудал үүссэн, нэгдүгээрт, өнөөдрийн байдлаар шинээр хийгдсэн иргэний үнэмлэхийг 10 мянган төгрөг дээр нэмэх нь Тэмдэгтийн хураамжийн  3313 төгрөгөөр  авдаг юм билээ. Тэгэхээр үүнийг нь бид нар Тэмдэгтийн хураамжийн тухай хуулийг чөлөөлөхөөр оруулчихсөн байгаа, өргөн барьчихсан байгаа.  10 мянган төгрөгийг нь төсөв дээр суулгаад, үнэгүй өгье гээд хийчихсэн байгаа. Ингээд би бодохдоо энэ Агентлаги хариуцсан хүний хувьд болгоно гээд явж байгаа шүү дээ. Энхбаатар чи юун дээр эргэлзэж байгаа юм?

С.Энхбаатар: Би тараах дээр асуудал гарч магадгүй, түүнээс техникийн хувьд бололцоотой юм гэж хэлсэн. 

Н.Алтанхуяг: Урьдных чинь арай өөр процедураар явсан байх л даа. Тийм учраас би манай эрхэм гишүүдэд хэлэхэд бид энэ Их Хурлын тогтоолыг хэрэгжүүлэх гээд бүх юмаа хийгээд л явж байгаа шүү дээ. Иргэндээ ч гэсэн төвөг чирэгдэл багатай байхаар. Одоо үнэгүй үнэмлэх ав гээд 1 сарын 10-наас явахаар эрхбиш зохицуулаад хүргэж өгөөд, авах байлгүй дээ. Ингээд хамтраад хийгээд, үүнийгээ зөв болгоё гэснээрээ зөв болгоод дуусгана гэдэг дээр би бол итгэлтэй байгаа.

Хийж чадахгүй бол хийж чадахгүй хүмүүсээ солиод явна.  Болохгүй бол танкийг нь авчирч тавиад явна.

Ж.Сүхбаатар: Энэ асуудал дээр төслийн сонгогчийн үнэмлэх түүнийг олгох гэсэн 24 дүгээр зүйлийг хасъя гэсэн саналыг ажлын хэсэг оруулж ирсэн байгаа. Энэ саналыг дэмжиж байгаа гишүүд гараа өргөнө үү.

11-9. Энэ санал дэмжигдэж байна. Үүнийг анхаарна шүү, энэ маш том хариуцлагатай асуудал шүү. 

Иргэний шинэ үнэмлэхтэй болно.  Тэр үнэмлэх дээрээ тэр юмнууд нь байна гэж байгаа.

6.Дээрх 5 дахь санал дэмжигдсэн тохиолдолд төслийн 18, 47, 48 дугаар зүйл дэхь сонгогчийн үнэмлэхтэй холбогдох дараах саналыг хураах: 

 
1.Төслийн “сонгогчийн үнэмлэх олгох” гэсэн 18.3.1 дэх заалтыг хасах гэсэн саналыг дэмжиж байгаа гишүүд гараа өргөнө үү.
11-8. Энэ санал дэмжигдэж байна. 

 
2.Төслийн “хүлээн авсан, тараасан, буруу бичсэнээс хүчингүй болсон, алдагдаж үрэгдсэн, устсан, үлдсэн сонгогчийн үнэмлэхийн тоо.” гэсэн 47.1.5 дахь заалтыг хасах.


Д.Одхүү: Сүхбаатар дарга аа,  бүгдийг уншаад . . . 


З.Энхболд: Бүгд адилхан учраас нэг уншаад хураалгая.


Ж.Сүхбаатар: Үлдсэнийг нь тэгье. 

3.Төслийн 47 дугаар зүйлийн 47.4 дэх хэсгийн “сонгогчийн үнэмлэх,” гэснийг хасах. 

4.Төслийн “Саналаа өгсөн сонгогчийн иргэний үнэмлэх болон сонгогчийн үнэмлэхэд тусгайлан үүрэг хүлээсэн хэсгийн хорооны гишүүн тэмдэглэл хийж, хэсгийн хорооны тэмдэг дарах бөгөөд Сонгуулийн ерөнхий хорооноос тогтоосон тусгай тэмдэглэл хэрэглэж болно.” гэсэн 47.6 дахь хэсгийг хасах. 

5.Төслийн 48 дугаар зүйлийн 48.1 дэх хэсгийн “сонгогчийн үнэмлэх бичих,” гэснийг хасах гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна. 


7.Төслийн 59 дүгээр зүйлд дор дурдсан агуулгатай 59.4 дэх хэсэг нэмэх:

 
 “59.4.Энэ хуульд заасныг үндэслэн тойргийн болон салбар, хэсгийн хорооны дарга, нарийн бичгийн дарга, гишүүнийг тухайн сонгуулийн хорооны бүрэлдэхүүнээс хасах тухай шийдвэрийг дээд шатных нь сонгуулийн хороо гаргах бөгөөд уг шийдвэр нь Төрийн албаны тухай хуульд заасны дагуу эрх бүхий албан тушаалтан тухайн сонгуулийн хорооны дарга, нарийн бичгийн дарга, гишүүнээр ажилласан төрийн албан хаагчийг төрийн албанд нэг жилийн хугацаанд эргэж орох эрхгүйгээр халах үндэслэл болно.”  гэсэн саналыг дэмжиж байгаа гишүүд гараа өргөнө үү.

11-8. Энэ санал дэмжигдэж байна. 


8.Төслийн 60 дугаар зүйлийг дор дурдсанаар өөрчлөн найруулах: 


“60 дугаар зүйл. Хэсгийн хороо гомдол, маргааныг 




хүлээн авах, холбогдох арга хэмжээ авах

60.1.Хэсгийн хороо дараах гомдол, маргааныг хүлээн авч шийдвэрлэнэ: 



60.1.1.энэ хуулийн 20 дугаар зүйлд заасан сонгогчийг нэрийн жагсаалтад бүртгээгүй буюу буруу бүртгэсэн тухай гомдол;


60.1.2.ажиглагч энэ хуулийн 48.5-д заасан зөрчил гаргасан тухай гомдол. 

 
60.2.Хэсгийн хороо энэ хуулийн 60.1.1-д заасан гомдлыг холбогдох улсын бүртгэлийн салбар, нэгж, ажилтанд ажлын хоёр өдрийн дотор мэдэгдэх, 60.1.2-т заасан гомдлыг ажлын хоёр өдрийн дотор, санал авах өдрийн өмнөх өдөр гомдол гаргасан бол тухайн өдөрт нь багтаан шийдвэрлэж, илэрсэн зөрчлийг арилгах арга хэмжээг бүрэн эрхийнхээ хүрээнд авна.” гэсэн саналыг дэмжиж байгаа гишүүд гараа өргөнө үү.

11-9. Энэ санал дэмжигдэж байна. 


9.Төслийн 61 дүгээр зүйлийг дор дурдсанаар өөрчлөн найруулах: 

“61 дүгээр зүйл.Тойргийн хороо хянан шийдвэрлэх
                                         гомдол, маргаан
61.1.Тойргийн хороо дараах гомдол, маргааныг хянан шийдвэрлэнэ:


61.1.1.энэ хуулийн 60.1-д заасан гомдол, мэдээллийг хянан шийдвэрлэсэн хэсгийн хорооны шийдвэрийн талаар гаргасан гомдол;

61.1.2.энэ хуульд заасан үндэслэлээр нэр дэвшигчийг бүртгэсэн болон бүртгэхээс татгалзсан асуудлаар гаргасан гомдол, маргаан;”
61.1.3.энэ хуулийн 39.15, 39.18-д заасан үйлдэл, үйл ажиллагаа явуулсан тухай мэдээлэл, гомдол;

61.1.4.энэ хуулийн 43.7, 43.8-д заасныг зөрчсөн тухай мэдээлэл, гомдол;

61.1.5.тойрогт нэр дэвшигчийг нэрийн жагсаалтаас хасах асуудлаар гаргасан гомдол, маргаан;
61.1.6.хэсэгт явуулсан санал хураалтын дүнг тойргийн хороо хүлээн авснаас хойш түүнтэй холбогдуулан гаргасан гомдол, маргаан.

 
61.2.Тойргийн хороо энэ хуулийн 61.1.1-61.1.5-д заасан гомдол, маргааныг гурван хоногийн дотор, энэ хуулийн 61.1.6-д заасан гомдол, маргааныг хүлээн авсанаас хойш 14 хоногийн дотор тус тус шийдвэрлэнэ.” гэсэн саналыг дэмжиж байгаа гишүүд гараа өргөнө үү.

11-9. Энэ санал дэмжигдэж байна. 

10.Төслийн 62 дугаар зүйлд дор дурдсан агуулгатай 62.1.5 дахь заалт нэмэх:

 
“62.1.5.энэ хуулийн 61.1-д заасан гомдол, маргааныг хянан шийдвэрлэсэн тойргийн хорооны шийдвэрийн талаар гаргасан гомдол.” гэсэн саналыг дэмжиж байгаа гишүүд гараа өргөнө үү.

11-7. Энэ санал дэмжигдэж байна. 

11.Төслийн 62 дугаар зүйлийн 62.2 дахь хэсгийг дор дурдсанаар өөрчлөн найруулах: 

 
“62.2.Сонгуулийн ерөнхий хороо энэ хуулийн 62.1.1-62.1.4-т заасан гомдол, маргааныг хүлээн авсанаас хойш нэн даруй гэхдээ хүлээн авсанаас хойш гурав хоногийн дотор, энэ хуулийн 62.1.5, 62.1.6-д заасан гомдол, маргааныг нэн даруй гэхдээ хүлээн авсанаас хойш 14 хоногийн дотор тус тус хянан шийдвэрлэнэ.” гэсэн саналыг дэмжиж байгаа гишүүд гараа өргөнө үү.

11-9. Энэ санал дэмжигдэж байна. 

Ажлын хэсгийн оруулж ирсэн өнөөдрийн тухайд энэ хуультай холбогдсон санал дэмжигдлээ. Дараагийн хувьд бид хариуцлагатай холбоотой хэсгүүдийг гүйцээж оруулж ирнэ. Эцсийн хэлэлцүүлэг Байнгын хороон дээр үргэлжилнэ гэдгийг хэлье.
Ж.Батсуурь: Уучлаарай. 39.14-ийн заалтуудтай холбогдсон санал хэлэх гэсэн юм.  Одоо ийм ажил эхэлчихээд яваад байна.  Төсвийн байгууллагууд, олон нийтийн байгууллагуудаар яваад, танайх цэцэрлэг барих шаардлагатай юм бол бариад өгчихье. Сургууль барих шаардлагатай юм уу? бариад өгье, өргөтгөл хэрэгтэй юм уу? өргөтгөөд өгье. Заал хэрэгтэй юм бол бариад өгье. Эмнэлэг чинь яаж байгаа юм бэ? дээвэр үү? за дээврийг чинь хийгээд өгье гээд, зарим нь хүн явуулаад, хашаан доторх газрыг нь хэмжээд, олон нийтийн байгууллага бол тийм ч юм барина, ийм ч юм барина гээд ажил эхэлчихсэн байна. Тэр бол  нэр дэвшихийг горилж байгаа нэр бүхий хүмүүс, компаниудын хийж байгаа ажил л даа. 

Тэгэхээр үүнийг яах юм бэ? сургуулийг бол залгаад би биеийн тамирын заал барьж өгнө гээд шав тавьчихсан газрууд зөндөө байна.

Ж.Сүхбаатар: Түүнийг сая яриад дуусчихсан. Одоо  ажлын хэсэг дээр ярина гэвэл, ер нь тэр асуудлуудаар сая санал хураагаад дуусчихсан байж байгаа.

Ж.Батсуурь: Би 39.14-т байгаа, 1, 2, З, 4 гээд бүгдийг уншиж үзлээ. Эд нар бол миний ярьж байгаа зүйл, агуулгатай бол харьцуулахын ч аргагүй том юм байгаа. Тэгээд ер нь бид гашуун туршлага тэртэй тэргүй байж байгаа. Одоо Налайхын цаана том цементтэй хашаа байж л байгаа, 10-аад жил болж байгаа юм. Нефтийн үйлдвэр байгуулна, Налайхад ажилгүй нэг ч хүн үлдэхгүй, хүүхэд багачуудыг бүгдийг нь гадаадад сургана гэж байгаад л нэр  бүхий хүн гишүүн болоод л явж байсан түүх бий л дээ. Түүнтэй адилхан, одоо сум болгонд сургуульд нь, за цэцэрлэг хэрэгтэй юм уу? өө наад муу байшин чинь хуучирсан, муудсан байна залгаад би шинийг бариад өгнө гээд шав тавиад явж байна л даа. 

 Тийм учраас энэ бол энд бичсэн хэдэн зүйлтэй чинь  харьцуулахын аргагүй том өгөөш тавьж, тэгээд дараа нь тэртэй тэргүй  энэ Сонгуулийн хуулиар тийм юм ярьж болохгүй гээд байна. Барихын хувьд барина гэж явж байгаад тэгээд сонгууль боллоо, дууслаа шүү дээ. Тийм учраас тэгээд боловсрол сан, эрүүл мэндийн үйлчилгээний сан гээд ийм юмыг бүгд байгуулчихсан явж байгаа шүү дээ.

Ж.Сүхбаатар: Тэгээд та яая гэж, бид нар санал хураагаад, танд зарчмын зөрүүтэй санал байсан бол тэнд оруулах.
Ж.Батсуурь: Зарчмын хувьд одоо 39.14 гэдэг дээр  ийм ийм асуудлуудыг өөрөөр хэлбэл сонгогчдыг янз бүрийн аргаар хууран мэхэлж, өгөөш өгч санал худалдаж авахыг хориглож байгаа юм бол хамгийн том агуулгатай зүйл нь ерөөсөө энэ шүү дээ. Одоо бол тэгж жижиг юм ярихаа больчихжээ. Бид нарын 2000,  2004, 2008 оны сонгуулиудаар ярьж байсан тэр зүйлийг ярихаа больчихсон байна. Одоо ингэж байна шүү дээ. Цэцэрлэгийн байшин муудчихлаа, засвар хийх хэдэн төгрөг  хэрэгтэй байна гэвэл том компаниуд нэр бүхий нэр дэвших гэж явж байгаа улсууд бол  очоод л –өө тийм байна, үнэхээр муудсан байна. За эцэг, эхчүүд ээ, хүүхдүүд ээ, цэцэрлэгийн энэ хашаанд зай байна, энд чинь шинийг бариад өгье гээд шав тавьчихаад л явж байна шүү дээ.

З.Энхболд: Энэ яагаад санал хураагдаагүй юм бэ? үүнийг ярьсан шүү дээ.
Ж.Батсуурь: Ярьсан шүү дээ, уг нь бол.

З.Энхболд: Томъёолсон байгаа юм. 

Ж.Сүхбаатар: Энэ бол хувийн хөрөнгөөр гэдгээр нь
Ж.Батсуурь: Манай эмнэлэг жижигдээд байна гэнгүүт л өө тэгье, тэгье. Сургууль дээр очоод л сургуулийн спорт заал байхгүй гэвэл спорт заалны шавыг коридороос нь залгаж барина гээд шав тавьчихаад явсан газрууд зөндөө л байж байна.

З.Энхболд: Төрийн бусдын өмчөөр гэдгийн дунд төрийн, өөрийн бусдын өмчөөр гэж нэмье гэж ажлын хэсэг дээр ярьсан шүү дээ.

Ж.Батсуурь: Олон нийтийн байгууллагууд дээр ч ийм юм байна шүү дээ. Сүм хийд бариад явж байна. 

З.Энхболд: Хувийнхаа хөрөнгөөр  . . . 

Ж.Батсуурь: Одоо тэр сувраг зэрэг бол моодноос гарчихаад бүхэл бүтэн хийдээр нь барьчихнаа. Нэг жижиг засвар, компьютер зэрэг моодноос гарчихаад, өө байшингий чинь шинийг барина гээд явж байна шүү дээ.

Ж.Сүхбаатар: Эхлээд хуралдаа суу л даа.  39.14 чинь ээлжит сонгуулийн жил эхэлснээс  . . . 

Ж.Батсуурь: Та нарыг чинь ажлын хэсэг яриад, бүгдийг ойлгож байгаа гэж бодсон юм, уучлаарай.

Ж.Сүхбаатар: Бүгдийг ойлгохгүй учраас л оруулж ирж байна шүү дээ. 39.14 бол ээлжит сонгуулийн жил эхэлснээс хойших нь, задалж байгаа юм. Яг таны хэлдгээр бас тусдаа  39.15 чинь  сонгуулийн үед гэж тусдаа хориглосон зүйлүүд байж байгаа юм. Одоо бол 1 сарын 1-нээс хориглох. Тэгээд энэ дотор ямар асуудал байна вэ гэхээр, яг таны саяны хэлдгээр юм амлаж байгаа дээр, тэр амлалтын юм нь харин орсон юм уу? үгүй юм уу? амлахыг оруулъя гээд байсан. Ирээдүйд амлах тухай асуудал гэж бид нар ярьсан шүү дээ.  Тэр энд сая дурьдагдаагүй л юм шиг байна.

Ж.Батсуурь: Байшингийн шав тавиад, зураг хөрөг хийлгэж байгаа гээд, газрыг нь хэмжээд явах чинь, хуурсантай л адилхан шүү дээ, агуулгын хувьд.

Ч.Сайханбилэг: Батсуурь гишүүн ээ, таны энэ хөндөж байгаа асуудал ажлын хэсэг дээр яригдсан юм. Бүр Их Хурлын чуулган дээр Сайхансамбуу гишүүн хүртэл асуугаад, тэгээд бид нар яриад, гишүүд санал гаргаад байгаа учраас энэ асуудлаа хийе гээд. Тэр өөр нэг хязгаарлалт дотор хийх гэсэн чинь тэнд дотор суухгүй байсан. Тэгээд бид нар үүнийг дараа гүйцээж орж ирэхдээ, байрыг нь сайн ярьж ороод ирье. 

Ж.Батсуурь: Агуулгаар нь ойлгогдож байгаа бол, ярьж байгаа бол болж байна.

Ч.Сайханбилэг: Өөрийн хөрөнгөөр хийж байгаа энэ юмнуудаа яаж зохицуулах вэ гэдгийг ярьсан.

Ж.Сүхбаатар: Сайхансамбуу гишүүн асуудлыг тавьсан. Яагаад гэвэл би өөрийн хөрөнгөөрөө юмаа хийвэл болох уу гэсэн юм.

Ч.Сайханбилэг: Тэгэхдээ таны хөндөж байгаа нь зөв л дөө. Өнөөдөр яг хэлбэржиж орж ирээгүй байгаа учраас бид нар дараагийн хуралд оруулъя.

Ж.Сүхбаатар: Таны юмыг бид нар дараагийн удаа хариуцлагатай оруулж ирэхэд, энэ дээр дахиад . . . 

Ж.Батсуурь: ялангуяа сургууль өргөтгөлийг бариад өгнө, цэцэрлэг бариад өгнө. 

Ж.Сүхбаатар: Батсуурь гишүүн ээ, та бас яг наад дээрээ ярьж байхаас гадна, бид нар бас ингээд ойлгож байгаа ч гэсэн, та болбол энэ дээр ийм юм гээд томъёолоод өгчих, ядаж санаагий нь өгчих.  Түүнийг оруулах боломж байгаа, нээлттэй хэвээрээ байгаа.

Ж.Батсуурь: Тэгэхдээ би ойлгохдоо, 39.14 аль нэг заалт болгож, нэлээн өргөтгөж л оруулмаар байгаа юм.

Ж.Сүхбаатар: 39.15 дээр ямар заалт байгаа вэ гэхээр, улс орон нутгийн төсвөөр саяны юмаар хийнэ, барина гэж юм амлаад явах нь хориотой гээд заагдчихсан байж байгаа. Сонгуулийн сурталчилгааны.

Ж.Батсуурь: Зарим нь тэгж байна шүү дээ, жаахан жаахан шав тавьчихаад, бас жаахан газрыг нь ухчихаад хэлбэр маяг үзүүлээд явчихсан газрууд зөндөө сонсогдож байна.

Ж.Сүхбаатар: Тийм хэлбэр рүү сүүлийн үед ороод байна.

Ж.Батсуурь: Бид нар спортын уралдаан, тэмцээн гээд жижиг юм бодоод байдаг, гэтэл цаана чинь өө спортын уралдаан тэмцээн биш, спортын заал бариад өгнө гээд,  улаан шугам тавьчихлаа шүү, одоо зургийг нь хийлгэж байгаа гээд яваад өгч байна шүү дээ.

Ж.Сүхбаатар: Батсуурь гишүүн, та энэ дээр нэг юм анхаараарай. Ингээд хөөцөлдөж байгаа улсууд сэтгэл гаргаад жаахан явмаар байна. Ер нь энэ хувийн хөрөнгөөрөө юм хийнэ, барина гэдэг  бусад орнуудад ямар байдаг вэ гэхээр, татварын алба шалгалт орчихдог юм билээ. Яадаг юм бэ гэхээр, тийм их хөрөнгө орох гэж байгаа юм бол компаний юмыг өөр байдлаар дандаа сонгуулийн чиглэлтэй биш, тэр хувийн хөрөнгөөр гэдэг нь татвар төлөгдсөн мөнгөнүүд байх ёстой шүү дээ.

Ж.Батсуурь: Тэгэхдээ мөнгө төгрөг тэр цаадах юм нь асуудал биш, хүнийг хуурч байгаа даа л гол нь.

Ж.Сүхбаатар: Тиймээ, тийм. Тэнд харин та анхаараад ажиллая.

Ж.Батсуурь: Барьчихсан түүх бол байдаггүй л юм билээ.

Ж.Сүхбаатар: Тэр бол тэгж төөрөгдүүлж л байгаа байх. 

Хоёр. Сонгуулийн автоматжуулсан системийн тухай хуулийн төсөл /Хэлэлцэх эсэх/

Төсөл санаачлагчийн илтгэлийг би өөрөө хийнэ. Би танилцуулгаа хийе. 
Сонгуулийн автоматжуулсан системийн тухай хуулийн төслийн танилцуулга
Улсын Их Хурлын эрхэм гишүүд ээ
Сонгуулийн үйл ажиллагааг автоматжуулж, сонгогчдын нэрийн жагсаалтыг үйлдэх, санал авах, санал тоолох, сонгуулийн дүн гаргах зэрэг сонгуулийн үе шатны үйл ажиллагааг боловсронгуй шуурхай болгох, сонгогчдын сонголтыг будилуулж, дүнг гажуудуулах аливаа оролдлогыг хаах зорилгоор сонгуулийн автоматжуулсан системийн тухай хуулийн төслийг Улсын Их Хурлын  12 гишүүн боловсруулж,  2011 оны  6 дугаар сарын  21-ний өдөр Улсын Их Хуралд өргөн мэдүүлсэн билээ.

Хуулийн төслийг боловсруулахдаа Сонгуулийн үйл ажиллагаанд автоматжуулсан систем ашигласан ази, америк, европын орнуудын туршлагыг судалж, тэдгээр орнуудын холбогдох хуулийн зохицуулалтыг жишиг болгон харгалзан үзсэн болно.

Хуулийн төсөл  9 бүлэг, 32 зүйлтэй. Энэ хуулиар сонгуулийн автоматжуулсан системийг хэрэглэх шийдвэр гаргах, түүнийг ашиглах талаарх төрийн байгууллагуудын бүрэн эрх, сонгуулийн автоматжуулсан системийн бүтэц, бүрэлдэхүүн хэсэг, мэдээллийн технологийн  удирдлага, автоматжуулах хэрэгслийн иж бүрдэл, мэдээллийн сан, сонгуулийн автоматжуулсан  системийг ашиглан үйлдсэн баримт бичиг хуулийн хүчин төгөлдөр болох, түүний үнэн зөв байдлыг хангах, сонгуулийн автоматжуулсан системийн аюулгүй байдлын ашиглалтад тавих хяналт, сонгуулийн автоматжуулсан системийг ашиглах явцад тулгамдсан асуудлыг шуурхай шийдвэрлэх ажиллагаа, сонгуулийн автоматжуулсан системд ашиглах техник, тоног төхөөрөмж, программ хангамжийг сонгох, худалдан авах, туршилт хийх зэрэг асуудлуудыг тусгасан.

Бүх төрлийн сонгууль, ард нийтийн санал асуулгыг хуулийн дагуу зохион байгуулж явуулахад ашиглах зориулалт бүхий мэдээллийн санг бүрдүүлж, сонгогчийн хувийн мэдээлэлтэй тулган нягтлах, саналыг авах, авсан саналыг тоолж дүгнэх. Сонгуулийн дүнг нэгтгэн хадгалах, дамжуулах, баримтжуулах ажиллагааг автоматжуулах үүрэг бүхий цахим мэдээллийн техник хэрэгсэл, тоног төхөөрөмж, программ хангамж, тэдгээрийг ажиллуулах хүний нөөц, санхүүгийн эх үүсвэрийн харилцан уялдаа бүхий цогц асуудлуудыг шийдвэрлэхэд энэхүү хуулийн зорилго оршиж байгаа юм.

Сонгуулийн автоматжуулах системийг ашиглах явцад гарч болзошгүй саатал гэмтлийг шийдвэрлэх, гар ажиллагаанд шилжүүлэх зэрэг асуудлыг шийдвэрлэх, сонгуулийн үйл ажиллагааг тасралтгүй явуулах үндэслэл, журмын талаар тусгай бүлэгт заалаа.  Ер нь цаашдаа энэ хууль гарвал Сонгуулийн ерөнхий хорооны  дэргэд мэдээллийн технологийн төв байгуулагдах бөгөөд ойролцоогоор  10 хүн ажиллахаар төлөвлөсөн болно. 

Улсын Их Хурлын эрхэм гишүүд ээ
Сонгуулийн автоматжуулсан системийн тухай хуулийн төслийг хэлэлцэн шийдвэрлэж өгнө үү.

Танилцуулгыг хийж дууслаа.

Төсөл санаачлагчаас болон үүнтэй холбогдуулан манай  холбогдох Улсын бүртгэл, Сонгуулийн ерөнхий хорооны улсууд байж байгаа, асуулт асуух гишүүд гараа өргөнө үү.

Асуулт алга, санал алга байна.

Раш гуай түрүүчийн хурал дээр үүнийг оруулж ир гэж хэлсэн. Тийм учраас түргэвчилж байгаа шүү. 

Сонгуулийн автоматжуулсан системийн тухай хуулийн төслийг хэлэлцэхийг дэмжиж байгаа гишүүд гараа өргөнө үү.

11-8.
Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Одхүү танилцуулахаар тогтов.

Дараагийн асуудал. 

Монгол Улсын 2011 оны төсвийн тухай хуулийг хэрэгжүүлэх зарим арга хэмжээний тухай Улсын Их Хурлын тогтоолын төсөл /Хэлэлцэх эсэх/
Энэ тогтоолын төсөл та бүхэнд тараагдсан байгаа.  Сонгуулийн ерөнхий хороо Улсын Их Хурлын даргад хандаад, манай Байнгын хороонд ирүүлсэн байгаа.

Энэ бол Сонгуулийн ерөнхий хорооны 24 тэрбум төгрөгийг шийдэхтэй холбоотой асуудал байгаа. Сангийн яам Улсын Их Хурлын шийдвэрийг шаардаж байгаа. Тийм учраас Сонгуулийн ерөнхий хороо үүнийг боловсруулаад, бидэнд өгөөд нэлээн хугацаа авчихсан байгаа. 

Сонгуулийн ерөнхий хороонд шууд гэрээ байгуулах энэ асуудлыг зөвшөөрсөн, тэгээд ажлаа хийх асуудлыг ерөнхийд нь даалгасан ийм тогтоолын төсөл байгаа. Үүнийг Улсын Их Хуралд оруулж шийдүүлэх гэж байгаа. Байнгын хороо гэхээр арай болохгүй байна. 

Ийм утгатай төслийг оруулж, манай Байнгын хороо боловсруулж, үндсэндээ Улсын Их Хуралд оруулж байна гэсэн үг.  Сонгуулийн ерөнхий хороо Сонгуулийн төв байгууллагын тухай хуульд саналаа оруулах эрхтэй.

Асуулт асуух гишүүд байхгүй бол саналаа хэлэх гишүүд байна уу? 
Байхгүй байна. 

Тогтоолын төслийг хэлэлцэхийг дэмжиж байгаа гишүүд гараа өргөнө үү.

11-7. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Р.Раш танилцуулахаар тогтов.

Дөрөв. Нийтийн албанд нийтийн болон хувийн сонирхлыг зохицуулах, зөрчлөөс урьдчилан сэргийлэх тухай хуулийн төсөл
Д.Одхүү: Нийтийн албанд нийтийн болон хувийн сонирхлыг зохицуулах зөрчлөөс урьдчилан сэргийлэх тухай хуулийн төсөл дээр ажлын хэсэг хаваржингаа л ажилласан. Үндсэндээ зарчмын зөрүүтэй саналын томъёоллыг анхны хэлэлцүүлгийн томъёоллыг бэлдчихээд Байнгын хороондоо оруулж өгч чадахгүй явсаар байгаад ирсэн. 

Зарчмын зөрүүтэй саналын томъёолол нь томъёологдоод Байнгын хороонд ирсэн байгаа тохиолдолд үүний анхны хэлэлцүүлгийг хийгээд явчихад буруу зүйл алга гэж бодож байна.

Ажлын хэсгийн ахлагч маань байхгүй тохиолдолд гишүүний хувьд санал хураалтын үед тайлбар хийгээд, эсхүл Байнгын хорооны дарга санал хураалт хийгээд явахад болохгүй зүйлгүй.

Ж.Сүхбаатар: Тайлбар хийхэд энэ хуулийг дагалдаж орж байгаа Авлигын эсрэг хуульд нэмэлт, өөрчлөлт оруулах тухай, Эрүүгийн хуульд нэмэлт оруулах тухай хуулийн төслүүдийг эрхлэх асуудлын хүрээний дагуу Хууль зүйн байнгын хороо хэлэлцэнэ.  Одоо ажлын хэсгээс оруулж ирсэн саналын томъёолол та бүхэнд тарсан байгаа учраас энэ саналын томъёоллоор санал хураалт явуулъя.

Асууж тодруулах зүйлийг тухайн үед нь асууж, тодруулаад явъя.

Д.Лүндээжанцан: Үүгээр бид нар тулгаад сайхан явж болно, асууж, тодруулах юмаа тодруулаад, дахиад өөр юмнууд гарвал яах вэ? Бас Батболдыг байлгаж байгаад нэлээн сайн юмаа яримаар байна. Үүгээр нь санал хураагаад явж болно. Бид асууж, тодруулаад. Тэгээд бас юм үлдчихвэл яах вэ? Үүнийг дуусгахгүй, эхэлж  болдоггүй юм уу? хэлэлцээд явж байж. Нийтийн сонирхлын энэ хууль бол  ганц Их Хурлын гишүүд биш  ер нь нийт төрийн албан хаагчдыг хамаарсан маш чухал хууль. Би үүнийг гаргахын төлөө байдаг хүн. Тэгэхдээ энэ дээр  энэ хэдэн саналыг хураалгаад ингээд болчихжээ гэж үзэхэд, миний өөрийн дутагдал байгаа байх л даа, нарийн  сууж чадаагүй. Гэлээ гэхдээ би бас Галт зэвсгийн хууль дээр арай болоогүй байлгүй дээ, энэ ч бас юм бий шүү гээд хардаад байдаг шиг, сүүлд нь энэ том чухал хуулийг яг эцэслэж чадах уу? үгүй юу гэж, би нэгдүгээр хэлэлцүүлгийн яг энэ удаагийн хурлаар эцэслэж чадах уу? үгүй юу гэдэг дээр эргэлзээд байгаа юм, яг ний нуугүй хэлэхэд. Эхлээд явж байж болно.

Д.Одхүү: Бид нар хэрүүлтэй, бие биендээ тайлбарласан, ойлгосон, гараа барьсан байдлаар бүтэн 5-6 сар явж байна шүү дээ. Тэгэхээр та үүнийг Галт зэвсгийн хуультай үүнийг харьцуулж болохгүй. Энэ бол  5-6 сар явж байгаа юм. 

Зарим зарчмын юмнууд энд явж байгаа. Энэ саналууд маань хураагдаж явж байж, энэ маань өөрөө хөдлөх юм. Хөдөлж өгөхгүй  жаахан зөөлөн дугуйтай явчихаад байгаа учраас, би эхний 19 зарчмын зөрүүтэй саналуудыг хураалгачихаад, нэгдүгээр хэлэлцүүлэг явж байгаа гэдэг горимоор явъя гэсэн саналтай байна. Энэ бол манай ажлын хэсэгт Батболд бид хэд сууж байгаад, ийм ийм саналуудыг оруулъя гэсэн учраас үүнийг энэ явцын дараа эргэж үзэх боломжтой гэж бодож байна.

Ж.Сүхбаатар: Батболд гишүүн ч гэсэн өөрөө ажлын хэсгийн хурал дууссан гээд  томъёоллоо бэлтгээд өгчихсөн юм чинь ажлын хэсгийн хоёр гишүүн байж байна. Тэгээд дээр манай Байнгын хороон дээр анх хэлэлцэх эсэхийг ярих үед хөндөгдөж байсан олон асуудлууд хасагдаж, өөрчлөгдөж байгаа юм байна.  Тийм учраас ямар ч байсан саналаа хураая. Тэгээд  саналаа хураачихаад, Лүндээ даргын санал бол анхны хэлэлцүүлгийг дуусгахгүй, нээлттэй орхиё гэж байгаа юм уу? 
Д.Лүндээжанцан: Хөдөлгөе дөө, хөдөлгөөд явж байж болно. Тэгэхдээ дуусаад, энэ бол мах, гурил нь яг таарлаа гэхэд  итгэхгүй. 

Ж.Сүхбаатар: Энэ чинь анхны хэлэлцүүлгийг хийх  гээд байгаа юм. Анхны хэлэлцүүлгийн үеэр чуулган дээр янз бүрийн асуудал гарвал эцсийн хэлэлцүүлэг дээр гуравны хоёроор ч гэдэг юм уу? янз бүрийн асуудлуудыг нь санал, дүгнэлтэд дурьдаж та хэлж болно шүү дээ. Зарим нэг асуудлууд дээр нь эцсийн хэлэлцүүлгийн шатанд тодруулж, нягтлах юм  гарах байх шүү гэдгийг нь хэлнэ биз. 

Д.Одхүү: Ямар ч тохиолдолд  ямар ч саналыг ойлголцоод оруулж байх нь. . .

Ж.Сүхбаатар: Түүнээс таныг чуулган руу оруулахгүй хойшлуулъя гэвэл бас  нэг өөр шүү дээ.

Д.Лүндээжанцан: Ингээд хэлэлцүүлгийн явцад юу гарах нь вэ? би жишээ нь үүний дараа Захиргааны ерөнхий хууль гэж нэг юм яриад байна шүү дээ. Энэ бол үүнтэй холбогдох гээд байгаа юм. Тэгээд би түүнийгээ явуулахад энэ хэрэгтэй байгаа юм. Захиргааны ерөнхий хууль гаргана, одоогийн хүмүүсийн яриад байгаа ар, өврийн хаалга байна, шударга бус байдал байна, очоод хүнд суртлын хана мөргөж байна гэж яриад байна шүү дээ. Тэр болгоныг л аминдаа өөрчлөх санаатай би та нарыг оролцооч гээд байгаа чинь тэр шүү дээ. 

Ж.Сүхбаатар: Яг захиргааны хуультай шууд энэ холбогдохгүй. Захиргааны хууль дээр Азийн сангийнхан том төсөл гаргаад, санхүүгийн асуудал дээр зарласан байгаа юм. Мөнгийг нь Америкийн олон улсын хөгжлийн агентлаги өгөх юм билээ. Гүйцэтгэгч нь шалгарах гээд. Би хэд хэдэн улсуудад хэлчихсэн, уулзсан болов уу гэж бодож байна. Түүнийг хүлээж бол болохгүй байх.

Д.Лүндээжанцан: Би хүлээх тухай яриагүй.  Ер нь бол яг энэ хууль гараад, ажил хэргийн л юм ярьж байна шүү дээ. Ажлын зохион байгуулалтын юм яриад байгаа юм. Бид ажлын хэсэгтээ итгэж байна. Их олон удаа хуралдаж байна, зөндөө юм болж байна. Тэгээд ийм юм оруулж ирж байна. Үүнийг нь хэлэлцээд явж байя.  Тэгээд дахиад юм үлдчихгүй байхаа. 

Ж.Сүхбаатар: Тэр үед нь эцсийн хэлэлцүүлэгт яръя. Тэгвэл эхэлье. 

Р.Раш:  Би энэ ажлын хэсэгт орж байгаа юм.  Тэгээд эргээд харсан чинь гарчиг, тэр нэгдүгээр хэсэгт нийтийн алба гээд, түүнийг төрийн алба гэж болгоё гэхээр гарчигт өөрчлөлт орноо.

Ж.Сүхбаатар: Тийм гарчигт өөрчлөлт орно.

Р.Раш: Гарчигт өөрчлөлт ороод явж байтал төрийн албанд нийтийн болон хувийн сонирхлыг гээд тэгэхээр нийтийн гэдэг үг төрийн гэдэг үгээр солигдсон гэж ойлгож байгаа билүү? Бид нар. 

Х.Тэмүүжин: Нийтийн алба гэж байгаагийн өмнөх алба буюу албан тушаалтан гэсний өмнөх нийтийн гэдгийг аваад төрийн гэж.

Ж.Сүхбаатар: Түүнийг л би Раш гуайг асуугаад байгаа юм байна гэж ойлгосон.

Х.Тэмүүжин: Тэгээд нийтийн сонирхол гэж байгааг, төрийн сонирхол гэж хэлж болохгүй шүү дээ. Тэр бол нийтийн сонирхлоороо үлдэх юм.

Р.Раш: Надад ийм л юм бодогдоод байна. Улсын сонирхол гэж явбал яасан юм бэ? 

Ж.Сүхбаатар: Ер нь бол Үндсэн хуульд төрийн ашиг сонирхол гэж яваа юм. Тэр государственный гээд оросуудын орчуулгатайгаа. Тэр нь нийтийн сонирхол гээд энэ барууныхаар бол төрд өөрт нь сонирхол гэж байх ёсгүй ээ. Төрд бол нийтийн сонирхлыг л төр өөрөө тээж явдаг болохоос биш, төр өөрийн гэсэн тусдаа хүмүүсийн биш сонирхолтой байж болохгүй гээд, тэгээд нийтийн сонирхол гээд явдаг. Гэхдээ таны хэлдгээр улсын ашиг сонирхолд захирагдана гэсэн юм зарим нэг хуулиудад байдаг шиг би санаж байна. Тэгэхээр одоо ямар нэр томъёонууд өрсөлдөнө гэж ярьдаг юм бэ? төрийн сонирхол, нийтийн сонирхол, улсын сонирхол гэсэн нэр томъёонууд өөр хоорондоо зэрэгцэж буюу өрсөлдөж яваа. Тэгэхээр энэ хуульд ерөнхийдөө цаашдаа төсөл санаачилсан хүмүүсийн хандлага бол нийтийн гэдэг үг нь илүү зөв юм байнаа, олон түмний буюу тэр нийтийн гэдэг цаад публичный  интерес гэдэг утга нь илүү зөв юм байна.  Публичный  дотор буюу государственный местный зэргээс аль аль нь орчих юм байна гээд ийм маягаар З зэрэгцүүлж явж байгаа юм. Тэгээд улсын гээд таны хэлчихээр социализмын үед бол ерөнхийдөө төрийн сонирхол гэхээс илүүтэйгээр улсын сонирхол гэж илүү ярьдаг байсан бас, нийтийн гэдэг зарим үгийг бол. Улс ардын аж ахуй ч гэдэг юм уу? Тэгээд заримыг нь таны хэлдгээр бас улсын гэдэг үгийг би ойлгохдоо герман хэл мэдэхгүй ч гэсэн ер нь германууд бол улсын гэдэг үгийг авч хэрэглээд байна гэж би ойлгосон. Холбооны Улсын гэдэг юм уу? улсын сонирхол гээд.  

Тэгээд саяны  нэр томъёоны асуудлууд бий л дээ. 

Р.Раш: Оросоор бол яахав дээ энэ чинь общественный интерес,  личный интерес гэдэг тэр л дээ.

Ж.Сүхбаатар: Общественный интерест бол публичный хувийн гэдэг юм уу? бүгдийг нь оруулж бас хэлээд байгаа юм. Зарим нь оруулахгүйгээр яг таны хэлдгээр общественный гэдгийг зарим эрдэмтэд тэр нийтийн, улсын гэдгийг общественный интерес болгож хувиргачихаад байгаа юм. Энэ яахав дээ, янз янзын өнцгөөс шалтгаалаад өөр өөр ойлгогдож байгаа юм бий.

Р.Раш: Нийтийн гэдэг зүгээр хэвшээгүй болоод тэр юм уу? нэг олигтой буухгүй байх юм. 

Ж.Сүхбаатар:  Захиргааны хэргийн хууль дээр  нийтийн захиргаа гэдэг үг рүү төрийн захиргааг солиод явчихсан үг байгаа юм. Нийтийн  захиргааны байгууллага, албан тушаалтан гээд хэрэглээд явж байгаа. Захиргааны акт гээд. Одоохондоо яг ийм шилжилтийн үед бол нэр томъёонууд хоорондоо өрсөлдөнө гэсэн ойлголт байдаг юм. Өрсөлдөж байгаад нэг нь үлддэг ийм л номтой.

Хуульч бид нар жаахан тэгж явуулъя л гэж үзсэн.
Р.Раш: Бид чинь Үндсэн хуульд  төр гэдэг тодорхойлолтоо ч хийгээгүй юм билээ шүү дээ. Төрийн албан хаагч, төрийн эрх ашиг гэж яриад байдаг, яг жинхнээрээ төр гэдэг чинь юу юм бэ? Чингис хаан бол ахуй төр гэж хэлсэн юм билээ. Агуу төр гэж яриагүй, ахуй төр гэж ярьсан юм билээ.
Түүнийгээ Үндсэн хуульдаа яг тэгж хийгээгүй, өнөөдөр хаа ч төрийн тодорхойлолт алга байна. Ингээд би бас жаахан харлаа.  Энэ бүхнээс жаахан зайлсхийх гээд тэгээд нийтийн гээд орчин үеийн юмнуудыг ингээд байна л даа. Энэ чинь тэгээд өчигдөр гэдэг юмаа огт гээж, тэгээд цулгуй тал дээр цэцэг ургуулна гэсэн ийм юм бол байхгүй шүү дээ. 
Ж.Сүхбаатар:  Төрийн алба гэсэн нэр томъёогоо тухай бүрд нь  хуучнаараа яваад янзалъя гээд  оруулж ирсэн юм билээ.

Саналын томъёоллоо эхэлье. 

1.Төслийн “нийтийн алба” гэснийг “төрийн алба” гэж тухай бүрд нь өөрчлөх. 


Х.Тэмүүжин: Энэ дээр төсөл санаачлагчдаас ийм санал байгаа юм. Нийтийн алба гэснийг ажлын хэсэг  маань төрийн алба гэдгээр өөрчилье гээд. Авлигатай тэмцэх болон сонирхлын зөрчлийг зохицуулах хууль тогтоомжид хамаарч байгаа субъектүүдийн хувьд бол төрийн албан тушаалтнаас гаднах субъектүүд бас орж ирж байгаа юм. Жишээ нь, бид нар төрийн болон захиргааны тодорхой чиг үүргүүдийг иргэний нийгэм рүү шилжүүлнэ гэж хэлж байна. Иргэний нийгэм рүү тодорхой эрх мэдлээр  шилжээд эхэллээ. Хуучин эрх зүйн байдлын тухай хууль хэлэлцэгдээд, батлагдаад эхлэх юм бол хуульчийн холбоонд тодорхой чиг үүргүүд шилжиж эхэлж байгаа юм. 


Ийм нөхцөлд нөгөө Хуульчийн холбооны ерөнхийлөгч чинь төрийн албан хаагч биш боловч Авлигатай тэмцэх болон сонирхлын зөрчлийн хуулиар өөрөө зохицуулалтад орох ёстой субъект болоод хувирчихаж байгаа юм. Энэ нөхцөлд  бид нар төрийн албан хаагч гэж хэлэхгүй, үүнийг нийтийн албан тушаалтан гэж хэлэхээс өөр аргагүй болчихож байгаа юм.

Хоёрдугаарт нь, энэ хуульд төсвийн хөрөнгөтэй болон төрийн өмчийн газрын захирлууд, удирдах албан тушаалтнууд ороод ирж байгаа юм. Тэр хүмүүс бол төрийн албан тушаалтан биш. Тэгэхдээ Авлигын хуулиа зохицуулалтад орох ёстой. Тийм учраас нийтийн алба, нийтийн албан тушаалтан гэдэг үгийг хэрэглэж явахгүй бол нөгөө хүмүүс чинь энэ авлигын болон сонирхлын зөрчлийн хуулиас гадна үлдчихээд байгаа юм. 


Ж.Сүхбаатар: Тэгээд төрийн албан дотроо оруулчихаад, түүнийг нь дотор нь хамааруулаад явъя гэж байгаа байх л даа. Би бол наадахыг чинь ойлгож байна. Ажлын  хэсэг бол төрийн алба гэдэг агуулгаар нь явъя гэж байна. Яваандаа өөрчилье дөө, Тэмүүжин.

Д.Лүндээжанцан: Батболд нь баймаар байгаа юм. 


Ж.Сүхбаатар: Төслийн “нийтийн алба” гэснийг “төрийн алба” гэж тухай бүрд нь өөрчлөх саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна. 


Х.Тэмүүжин: Дарга аа,  цөөнх гэж тэмдэглүүлье.


Ж.Сүхбаатар: 1 дүгээр санал дээр Тэмүүжин гишүүнийг цөөнх гэж.


Д.Одхүү: Энэ дээр маш их маргасан. Раш гуай бид нар яриад. Энд зарчмын юм байгаад байгаа юм.  Нийтийн алба гэснийг төрийн алба гээд автоматаар сольчих юм бол төрийн аж ахуйн нэгжүүдийн захирлууд болон хамгийн их том мөнгөтэй зууралддаг улсууд нь гадна талд нь үлдчихээд байгаа.


Д.Лүндээжанцан: Үйлчилгээний албан тушаал шүү дээ, ер нь бол.  Төрийн өмчит үйлдвэрийн газар, улсын үйлдвэрийн газрын захирлууд. Ер нь шүүгчээс гадна иргэдийн төлөөлөгч, ардын хоёр төлөөлөгч, хуучнаар бол, хамтарч ойлгоно гэдэгтэй адилхан.


Ж.Сүхбаатар: Нийтийн алба гэдэг нь зөв байгаа юм. Зөв учраас бид нар санаачилсан.


Д.Одхүү: Нийтийн алба гээд явчихбал тэнд дотор нь төрийн алба ч орно, гадна талд үлдэх юмгүй л болчихоод байгаа юм.


Ж.Сүхбаатар: Би түүнээс үүнийг дэмжиж байна. Тэгэхдээ дахиад энэ дээр яг Раш гуайн тавьсан асуудлыг бусад гишүүд тавиад, тэгээд хад мөргөсөн юм болчих вий гэж айгаад байна.


Д.Одхүү: Цөөнх болчихсон юм.


Ж.Сүхбаатар: Би энэ хуулийн гол юмыг авч гарахын тулд нэр томъёоноос болж ноцолдмооргүй байна.


Д.Одхүү: Байгаагаараа давуу санал гаргаж, босгож болохгүй байх л даа. Түүнээс биш би ажлын хэсэг дээр цөөнх л байсан.


Р.Раш: Олон нийтийн цуглаан гэж ярьдаг шүү дээ.


Ж.Сүхбаатар: Тийм учраас нэгдүгээр санал явчихсан. 


2.Төслийн “сонирхол” гэснийг “ашиг сонирхол” гэж тухай бүрд нь өөрчлөх саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна. 


3.Төслийн 3.1.5 дахь заалтын дор дурдсанаар өөрчлөн найруулах: 



“3.1.5.“хамааралтай этгээд” гэж тухайн албан хаагчийн эцэг, эх, төрсөн ах, эгч, дүү, гэр бүлийн гишүүн, эхнэр /нөхөр/-ийн эцэг, эх, түүний төрсөн ах, эгч, дүү, хамтран амьдрагч, бусад нэгдмэл сонирхолтой этгээдийг;”  


Д.Лүндээжанцан: Энэ дээр тодруулах юм байна.  Ажлын хэсгийн хүрээнд л ярьж байна. Бусдыг нь бас сайн харж чадахгүй байна. Жишээ нь энэ дээр ингэж байгаа юм. Тухайн албан хаагчийн эцэг, эх, төрсөн ах, эгч, дүү, гэр бүлийн гишүүн, эхнэр, нөхрийн эцэг, эх, эхнэрийн, нөхрийн төрсөн ах, эгч, дүү болоод явж байна. Тэгээд хамтран амьдрагч гээд, энэ хүрээ байна  шүү дээ, тэгээд монгол цөөхөн хүн амтай. Аливаа асуудал шийдэх болоход авгайнх нь  . . . гэдэг шиг, Хүргэн хүү кинон дээр Содном гуай ярьдаг, манай сууж байгаа салсан эхнэрийн нөхрийнх нь  дүү эмч Сандаг гэдэгтэй адилхан, бас хэтэрхий ингэхээр юу болох вэ? Ер нь авгайнх нь дүү лоббидоод, нөгөө хүний асуудлыг шийдвэрлэх гээд тендерийн юм болж байвал ингээд байвал яах юм бэ гэдэг л юм байгаа байх. Би бол түүнийг ойлгож байгаа боловч ингэж их өргөн хүрээнд авах нэг хэцүү, байх нэг хэцүү.  Тэгэхээр торгон гол, алтан зарчмыг олохоор байна.

Д.Одхүү: Харин ч үүнийг хумиж авсан юм. Тэнд бүр худ ураг алиа алдсан юм болсон. Харин би үүнийг таньтай адилхан ярьж байж, энд тэрний тэрний тэр биш шүү дээ. Яг эхнэрийнх нь төрсөн ах, эгч, дүү. Түүнээс биш түүний дараагийнх хамаагүй. Яг энэ дээр орж ирсэн болон өнөөдөр Монголд байгаа хамааралтай этгээд гээд, өнөөдрийн Монголын хууль, бусад хуулиудад ч гэсэн худ ураг гээд бүгдээрээ алга болоод өгчихөж байгаа юм. Өөрөөр хэлбэл бэрийнх нь жишээ нь аав, ээж гээд нөгөө талыг тэр чигээр нь хамаад явчихсан. Түүгээр орох юм бол ёстой өөрийн чинь хэлдгээр Монголын тал болчихоод байгаа юм. Энэ нь бас жаахан хамж авсан ухаантай юм.  Худ, ураг, авга, нагац гээд бүгд байсан юм.


Д.Лүндээжанцан: Эцэг, эхээс арван хоёулаа улсууд байна шүү дээ.  Бараг нь мэддэггүй, цагаан сараар нэг уулзвал уулздаг. Гэтэл тээр тэндэх нөгөө нэг золиг  нь . . . 


Д.Одхүү: яг таны над санаагий чинь авсан учраас Раш гуай нар ярьж байж, их дэлгэрэнгүй юмыг хумиж авсан нь тэр. Ердөө шууд эхнэрийн төрсөн дүү, ах, эгч, аав, ээжээс бусад нь хамаарахгүй гэж байгаа.


Д.Лүндээжанцан: Хэрвээ тэр ажлыг хийж байгаа хүнд их ашигтай гэж үзэж байгаа биз дээ, тийм биз дээ. Би энд байхгүй гээд больчихно гэдэг чинь тэр хүнийг хөөрхий бас нэг том ачаанаас хөнгөлж байгаа юм.


Д.Одхүү: Энэ хасагдчихвал, нөгөө өргөн худ ураг, авга, нагац бүгд туугаад орчихно.


Д.Лүндээжанцан: Ингээд дутуу судалсны гай гараад байна шүү дээ.


Ж.Сүхбаатар:  Энд Лүндээ даргын айлд орвол хүн нь горьдоно гэдэг юм чинь сайт дээр гарчихсан байна шүү дээ.  Хөгжил дэвшил чинь нарийн юм байна шүү.


Энэ саналыг дэмжиж байгаа гишүүд гараа өргөнө үү.


11-8.

4.Төслийн 3.1.8, 3.1.9 дэх заалтыг дор дурдсан байдлаар өөрчлөн найруулах:


"3.1.8."хандив" гэж төрийн албан хаагчид тодорхой зориулалтаар, үнэ төлбөргүй эсхүл олон нийтэд санал болгож буй хөнгөлөлтөөс илүү хөнгөлөлттэй үнээр санхүүгийн эх үүсвэр, эд хөрөнгө шилжүүлэх болон үйлчилгээ үзүүлэхийг; 

3.1.9."бэлэг" гэж төрийн албан хаагчид үнэ төлбөргүй эд хөрөнгө, үйлчилгээ болон эрх шилжүүлэх, үүргээс чөлөөлөх, албан хаагчийн хамааралтай этгээдийн тусын тулд эрхээс татгалзах зэрэг бусад хэлбэрийн санхүүгийн үр ашиг;" гэсэн саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.


5.Төслийн 3.1.4 дэх заалтын “нийтийн” гэснийг хасах саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.


6.Төслийн  3.1.6 дахь заалтын "нийтийн албан тушаалтан" гэсний өмнө "тухайн" гэж нэмэх саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.

7.Төсөлд 3.1 дэх хэсэгт дор дурсдан агуулгатай заалт нэмэх:


"3.1.11."сонирхлын зөрчилтэй гэж ойлгогдохуйц нөхцөл байдал" гэж тухайн нийтийн албан тушаалтан өөрийн нэг ангид сурч байсан болон сурч байгаа этгээд, мөн гишүүнчлэлд нь хамаардаг холбоо, сан, хамтын шийдвэр гаргадаг байгууллага, тэдгээрийн гишүүд, нэг нутгийн хүн гэх зэрэг олон нийтийн зүгээс сонирхлын зөрчилтэй гэж ойлгохуйц этгээдтэй холбоотой асуудлаар үйл ажиллагаа явуулахыг." гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.


6.Төслийн 6.2 дахь хэсгийг дор дурдсанаар өөрчлөн найруулах:


“6.2.Төрийн албан хаагч болон албан тушаалтан хууль тогтоомжид заасан бүрэн эрхээ хэрэгжүүлэхдээ хариуцлага хүлээнэ.” гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.


7.Төслийн 6.3 дахь хэсгийн “хамааралт” гэснийг хасах саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.


8.Төслийн 7.3.2 дахь заалтын "мэдүүлгийг" гэснийг "мэдүүлэг болон мэдэгдлийг" гэж өөрчлөх гэсэн саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.

9.Төслийн 8 дугаар зүйлийг дор дурдсанаар өөрчлөн найруулах:

"8 дугаар зүйл. Сонирхлын зөрчлийг мэдэгдэх, тайлбарлах 


8.1.Энэ хуулийн 23.8-д заасан журмаар шаардсан тохиолдолд төрийн албан хаагч болон албан тушаалтан захиргааны акт гаргах, удирдах, хяналт, шалгалт хийх, хариуцлага тооцох, гэрээ байгуулах, эдгээрийг хэлэлцэх, бэлтгэх, оролцохын өмнө тус бүр сонирхлын зөрчилгүй гэдгээ илэрхийлсэн мэдэгдэл гаргана.
8.2.Төрийн албан хаагч болон албан тушаалтан албан үүргээ гүйцэтгэхэд сонирхлын зөрчил үүссэн, үүсч болзошгүй нөхцөлд албан үүргээ гүйцэтгэхээс татгалзаж, эрх бүхий байгууллага, албан тушаалтанд бичгээр мэдэгдэх үүрэгтэй.

8.3.Сонирхлын зөрчил бүхий нөхцөл байдлын талаар мэдэж байгаа бусад этгээд энэ тухай холбогдох байгууллага, албан тушаалтанд мэдээлж болно.


8.4.Сонирхлын зөрчлийн талаар мэдэгдэл, мэдээлэл хүлээн авсан эрх бүхий байгууллага, албан тушаалтан тухайн албан үүргийг өөр төрийн албан хаагч болон албан тушаалтанаар гүйцэтгүүлэх эсэх шийдвэрийг нэн даруй бичгээр гаргана.


8.5.Төрийн албан хаагч болон албан тушаалтныг дараах тохиолдолд албан үүргээ гүйцэтгэхийг зөвшөөрч болно:


8.5.1.тус байгууллагын нэгж, эсхүл тус засаг захиргаа, нутаг дэвсгэрийн нэгжид тухайн албан үүргийг гүйцэтгэх өөр төрийн албан хаагч болон албан тушаалтан байхгүй, дээд шатны байгууллагаас өөр төрийн албан хаагч болон албан тушаалтан томилон ажиллуулах боломжгүй;


8.5.2.тухайн албан үүргийг гүйцэтгэхэд мэргэжлийн өндөр мэдлэг, ур чадвар шаардагдах ба зөвхөн мэдэгдэл гаргасан төрийн албан хаагч болон албан тушаалтан энэ шаардлагыг хангаж байгаа.


8.6.Сонирхлын зөрчилтэй гэж ойлгогдохуйц нөхцөл байдал үүсвэл тухайн төрийн албан хаагч болон албан тушаалтан уг нөхцөл байдалд бичгээр тайлбар хийж, эрх бүхий байгууллага, албан тушаалтанд хүргүүлнэ. 


8.7.Эрх бүхий байгууллага, албан тушаалтан тухайн төрийн албан хаагч болон албан тушаалтны гаргасан тайлбар болон сонирхлын зөрчилгүй гэдгээ илэрхийлсэн мэдэгдэл, хувийн сонирхлын мэдүүлэгт үндэслэн энэ хуулийн 8.4 заасны дагуу шийдвэр гаргах бөгөөд шийдвэр гаргаагүй бол сонирхлын зөрчилгүй гэж үзсэнд тооцно. 


8.8.Энэ хуулийн 8.1-д заасан төрийн албан хаагч болон албан тушаалтны сонирхлын зөрчилгүй гэдгээ илэрхийлсэн мэдэгдэл болон энэ хуулийн 8.6-д заасан тайлбар нээлттэй байна." гэсэн саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.


Д.Лүндээжанцан: Жишээ нь Ерөнхийлөгч хүн шагнах болсон чинь, хамаатных нь хүн ороод ирлээ. 8.5.1-ээр шийдэгдэх үү? заавал мэдэгдэнэ.  Хэн ч орлохгүй учраас, зөвшөөрч болно гэсэн үг үү. 


Ж.Сүхбаатар: Бас шийдчихсэн л юм байна.

10.Төслийн 9.1 дэх хэсгийг дор дурдсанаар өөрчлөн найруулах:


"9.1.Төрийн албан хаагч болон албан тушаалтан бүрэн эрхээ хэрэгжүүлэхэд нөлөөлсөн аливаа дарамт, шахалт, зохимжгүй нөлөөллийн талаар өөрийн удирдах албан тушаалтан, эсхүл эрх бүхий байгууллагад, хуулийн хариуцлага хүлээхээр бол Авлигатай тэмцэх газарт нэн даруй мэдэгдэх үүрэгтэй." 

Д.Лүндээжанцан: Хуулийн хариуцлага гэж байдаг юм уу?  Хууль зүйн хариуцлага . . .


Ж.Сүхбаатар: Бишээ, Шүүхийн хууль дээр хуулийн хариуцлага хүлээхээ батлан тангараглая гээд заалтад нь орчихсон байдаг юм билээ. Уг нь хууль зүйн хариуцлага гээд янз бүрийн л юм байгаа байх. Тэгэхдээ хэллэг нь тийм л юм билээ. 


Энэ  саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.

11.Төслийн 16 дугаар зүйлд дор дурдсан агуулгатай 16.9 дэх хэсэг нэмэх:


“16.9.Мөнгөн дүнгээр илэрхийлэгдэх шагналыг энэ хуулийн 16.1-16.8-д заасан журмаар зохицуулна.” 


Д.Лүндээжанцан: Энэ ямар, юун шагналын тухай яриад байна? 


Х.Тэмүүжин:  16 дугаар зүйл нь болохоор бэлэгтэй холбоотой зохицуулалт байгаа юм. Тэр нь сарын цалингаас илүү бэлгийг мэдэгдэнэ,  6 сарын цалингаас илүү бол тэгнэ. Жилийн цалингаас илүүг бол яахгүй гэсэн тийм журам байгаа юм. Тэгэхээр мөнгөн дүнгээр илэрхийлэгдэж байгаа шагнал нь болохоор тэнд бэлэгтэй адилхан журмаар мэдэгдэх үүрэгтэй болчихож байгаа юм. 


Ж.Сүхбаатар:  Энэ  саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.


12.Төслийн 18.2.2 дахь заалтын "Нийгэмд тустай" гэснийг "Нийтэд тустай" гэж өөрчлөх гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.

13.Төслйин 18.6 дахь хэсгийг дор дурдсанаар өөрчлөн найруулах:


"18.6.Татварын албанд ажил үйлчилгээ хувиараа эрхэлж байгаа гэж бүртгүүлсэн, жилийн орлого нь 10 сая төгрөгөөс хэтрэхгүй, эсхүл зөвхөн өрхийн хэрэгцээний төмс, хүнсний ногооны тариалан болон ойн аж ахуй, амьтан үржүүлэг, аялал, бусад сургалтын үйл ажиллагаа болон бусад сургалтын үйл ажиллагаанаас орлого олдог бол албан тушаалтан үүнийгээ давхар эрхэлж болно." гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.

14.Төслийн 18.7 дахь хэсгийг дор дурдсанаар өөрчлөн найруулах: 


“18.7.Улсын Их Хурлын гишүүн Засгийн газрын гишүүний албан тушаалыг давхар хашиж байгаа бол Улсын Их Хурлаас байгуулагдах хяналт шалгалтын ажлын хэсгийн бүрэлдэхүүнд орохыг, түүнчлэн хяналт шалгалтын ажлын хэсэг байгуулахаар санаачлах, санал оруулахыг хориглоно.” гэсэн саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.


 15.Төслийн 19 дүгээр зүйлийг дор дурдсанаар өөрчлөн найруулах:

"19 дүгээр зүйл. Давхар ажил эрхлэхтэй холбоотой хязгаарлалтыг хэрэгжүүлэх журам 

19.2. Албан тушаалтан нийтийн албанд орох үед хуулиар зөвшөөрөөгүй өөр алба, ажил, үүрэг, гэрээ, эрх гүйцэтгэж байгаа бол энэ тухай дээд албан тушаалтанд бичгээр танилцуулах үүрэгтэй.


19.2.Энэ хуулийн 19.1-д заасан танилцуулга хүлээн авсан албан тушаалтан ажлын байрны шаардлагыг харгалзан 30 хоногийн дотор давхар эрхэлж болохгүй алба, ажил, үүргээс чөлөөлөгдөх, гэрээ болон эрхийг цуцлах эсэх тухай шийдвэр гаргаж холбогдох албан тушаалтанд бичгээр мэдэгдэнэ." гэсэн саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.


16.Төслийн 22.3.3 дахь заалтын “хөрөнгийн” гэснийг хасах саналыг дэмжиж байгаа гишүүд гараа өргөнө үү.


11-8. Энэ санал дэмжигдэж байна.

17.Төслийн 23.8 дахь хэсгийг дор дурдсанаар өөрчлөн найруулах: 


“23.8.Хувийн сонирхлын мэдүүлэг, сонирхлын зөрчилгүй гэдгээ илэрхийлсэн мэдэгдлийн маягт, түүнийг бүртгэх, хянан шалгах, хадгалах журмыг Улсын Их Хурлын Хууль зүйн байнгын хороо батална." гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.


18.Төслийн 29.1.3 дахь заалтын "20.3" гэсний дараа “, 20.5” гэж нэмэх, 29.2.3 дахь заалтын “20.5” гэснийг хасах гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.


19.Төслийн 29.2.2 дахь заалтын "8.1" гэсний дараа ", 8.2, 8.6," гэж нэмэх гэсэн саналыг дэмжиж байгаа гишүүд гараа өргөнө үү.


11-7. Энэ санал дэмжигдэж байна.


Төрийн ордонд Их Хурал, Засгийн газар хамт байж болохгүй гэсэн нэг юм яваад байсан түүнийг хасахгүй бол  . . .

Д.Лүндээжанцан:  Түүнийгээ хасахгүй бол энэ хууль гарахгүй удсаны бас нэг шалтгаан бол тэр шүү дээ.


Ж.Сүхбаатар: Тэр заалт хаана байгаа билээ.


Х.Тэмүүжин: Ажлын хэсгийн Су.Батболд гишүүн юу гэж хэлсэн бэ гэхээр, тэр бол хасагдах нь хасагдана. Тэгэхдээ Төрийн байгуулалтын байнгын хороо, Чуулган дээр очоод яригдаж байж хасагдах ёстой. Энэ өөрөө ерөнхийдөө хоёр институци нэг байшинд байгаад байгаа гэдэг чинь өөрөө асуудал мөн. Гэхдээ энэ хуулиар шийдэхгүй, асуудал байна гэдгээ тохироод, тэгээд хэлэлцүүлгийн явцад хасах байх гэж хэлж байсан.


Ж.Сүхбаатар: Хасагдахгүй явчихбал яахав?  Энд зарчмын зөрүүтэй санал гаргаад хасъя гээд санал оруулаад, Их Хурал дээр яригдана шүү дээ. Тэгэхээр тэр заалт хаана байна вэ? хэддүгээр заалт билээ?


Д.Одхүү: Байнгын хорооны дарга аа. Нэг юм протоколд үлдээгээд та бас сануулчихаарай. Энэ маш их чухал хуулийн санал хураалт явж байхад, Их Хурлын хэвлэл мэдээллийн улсууд байхгүй байна шүү, түүнийг сануулаарай. 


Энэ бол маш их чухал хууль шүү дээ.


Ж.Сүхбаатар: Үүнийг анхаарна шүү. 


Д.Одхүү: Дараа нь хэний амнаас юу гэж ярьсан гэдэг нь мэдэгдэх ёстой болно. Протоколоос гадна дүрстэй байх ёстой.


Ж.Сүхбаатар: 7.1 дээр байгаа, Улсын Их Хурал, Засгийн газар, шүүх нэг байранд байрлахыг хориглоно гэдэг дээр үүнийг бүхэлд нь хасах уу? 


7.1 дэх заалтыг хэн нь гаргах вэ? нэг нь гаргаад хасчихъя. Лүндээжанцан

Д.Лүндээжанцан: Намайг тэр үед нь эзгүй байх юм бол та нар өөрснөө тайлбарлаарай. 


Ж.Сүхбаатар: 2-З гишүүнтэй болгоно. Лүндээжанцан, Ж.Батсуурь гишүүн. Яагаад гэвэл Улсын Их Хурал, Засгийн газар хамт байрлахыг хориглоно гэхээр ойрын жилүүдэд, тэр ордон чинь бараг өнгөрлөө шүү дээ, ойрын хэдэн жилдээ.


Лүндээжанцан, Батсуурь гишүүний зарчмын зөрүүтэй санал гээд, 7.1-ийг хасъя гэсэн саналыг дэмжиж байгаа гишүүд гараа өргөнө үү.

11-7.


Су.Батболд гишүүнийг цөөнхөөр бичье.


Д.Лүндээжанцан: Шүүгч, прокурор, мөрдөн байцаагч гэсэн улсууд байна шүү дээ, хуулийн.  Эд нар чинь хувийн компаний байранд, айлын байранд суугаад асуудлыг шийднэ гэж, энэ үргэлж яригддаг сэдэв байдаг шүү дээ. Энэ  Нийтийн сонирхлын хуульд орох уу? орохгүй юу?  

Ж.Сүхбаатар: Манай Дарханы прокурор одоо бол янзалж байгаа байх, энэ жил. Ер нь сар болгон хэдэн мянган доллар Оросын төлдөг юман дотор л  үйл ажиллагаа явууллаа шүү дээ.
Д.Лүндээжанцан: Байр нь тийм байж. Тэгтэл хүн нь, тэр бол шүүх, прокурорууд гадны хувийн байранд байхад зохимжгүй л байх. 80 айлын орон сууцанд суучихаад, тэгээд тэр асуудлыг шийддэг.

Х.Тэмүүжин: Түрээсэлж  байгаа эзнийхээ маргааныг оролцож, шийдэж чадахгүй гэсэн үг.  Ерөнхий зохицуулалт энд байгаа. Байцаан шийтгэх хуулиар тэр нь дахиад нэмэгдээд явчихна шүү дээ.

Ж.Сүхбаатар:  Төрийн албанд нийтийн болон хувийн сонирхлыг зохицуулах, сонирхлын зөрчлөөс урьдчилан сэргийлэх тухай болон Төрийн албаны хуульд өөрчлөлт оруулах тухай хуулийн төслүүдийн анхны хэлэлцүүлэг хийхийг дэмжиж байгаа гишүүд гараа өргөнө үү.

11-7.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Су.Батболд танилцуулахаар тогтов.

Бусад асуудлын хүрээнд, хоёр ажлын хэсэг байгуулъя гэж байгаа юм.

Нэгдүгээр ажлын хэсэг нь, Үндэсний олон нийтийн радио телевизэд энэ хуулийн биелэлт ямар байгааг танилцах ажлын хэсгийг ажиллуулъя гэж байгаа. Су.Батболд гишүүн надад бичгээр санал гаргасан байгаа.  Ажлын хэсэгт: Бат-Үүл, Раш, Ламбаа, Бямбацогт гишүүдийг оролцуулаад, Төрийн байгуулалтын байнгын хорооны референт Чагнаадоржийг оролцуулсан ийм ажлын хэсэг. Хэлээд байгаа санаа нь, реклам, сурталчилгаанууд их явж байгаа ч гэдэг юм уу? Су.Батболд гишүүн өөрөө санал гаргасан юм. Ийм ажлын хэсэг байгуулах нэг тогтоол байгаа юм.

Нөгөө нэг тогтоол нь, Улсын бүртгэлийн ерөнхий хуулийн хэрэгжилт, иргэний шинэчилсэн бүртгэлийн ажлын явц, цахим үнэмлэх олгох бэлтгэл ажилтай танилцах ажлын хэсгийг байгуулж ажиллуулъя. Үүнийг Хууль зүйн байнгын хороотой хамтарч байгаа. Хууль зүйн байнгын хороон дээр өглөө ярьсан.  Ажлын хэсгийн ахлагчаар манай Байнгын хорооны гишүүн Дондог, ажлын хэсгийн гишүүдэд: Ж.Батсуурь, Д.Одхүү, Х.Тэмүүжин, Ц.Мөнх-Оргил, Д.Оюунхорол, З.Энхболд тэгээд Төрийн байгуулалтын байнгын хорооны зөвлөх Тунгалаг, Хууль зүйн байнгын хорооны зөвлөх Баасандорж гэсэн ийм бүрэлдэхүүнтэйгээр ийм хоёр ажлын хэсгийг манай Байнгын хорооны тогтоол нэг дангаараа гарна. Нөгөө тогтоол нь Хууль зүйн байнгын хорооны хамтарсан ийм ажлын хэсэг байгуулах тухай тогтоол гарна.

Ажлын хэсэг байгуулах тогтоолыг баталъя гэсэн саналыг дэмжиж байгаа гишүүд гараа өргөнө үү.

11-7. Хоёр ажлын хэсгийг  байгуулж ажиллуулахаар боллоо. Ажлын хэсгийн ахлагч нар удирдамжаа гаргуулаад, удирдамжийн дагуу ажиллаад, эргээд Байнгын хороонд танилцуулъя.

Байнгын хорооны хурал өндөрлөснийг мэдэгдье. Гишүүддээ баярлалаа.

Хуралдаан 17 цаг 30 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ: 

